
MINEACHADH AIR COSAMHLACHD AN LUCHD-OIBRE 'S A'

GHARADH-FHIONA.

Mata XX. 1—16.

1. Oir is cosmhuil rioghachd neimh ri fear-tis:he, a chaidh a mach moch
air rahailuiim a thuarasdalachadh luchd-oibre d'a ghàradh lio iia.

2. Ague an deigh dha cordadh ris an luchd-oibre air pheghinn Roinhanakh
san la, chuir e d'a ghàradh fioiia iad

3. Agus an uair a chaidh e mach timchioll na treas uaire, chunnaic e

dream eile 'nan seasamh diomhauach sa' mhargadh.
4. Agus thubhairt e riu. Imichibh-sa mar an ceudpa do'n prliaradh

thlona, agus gc be ni a bhitheas ceart, bheir mi dhuibh e. Agus dh'imich

iad.

5. An uair a chaidh e mach a ris timchioll na seathadh agus na
naothadh uahe. rinn e mar an ceudna.

6 Agus an uair a chaidh e mach mu thimchioll na h-aniu uaire de'ig.

fhuair e dream eile 'nan seasamh diomhauach, agus thubhairt e riu, Car
son a ta sibh "nur seasamh an so feadh an la dionihaiiacli <

7. Thubhairt iad ris, A chionn nach do thuarasdalaich duiue air bith

Sinn. Thubhairt esan riu, Imichibh-sa mar an ceudna do'n giiaradh thioua,

Ujjus gc be ui a ta ceart, glieibh sibl> e.

_
8. A?us 'nuair thlinig am feassjar, thubhairt tigheani aghàraidh fhìona

sin r'a stiùbhard, Gairm an lachd-oibre asrusthoirdtioibh an tuarasdal, a'
tòisaachadh o'u dream a thainlg ma dheireadli gu ruig na ceud daoiue.

9 Agu3 an uair a thàinig iadsan a thuarasdalaicheadli mu thimehioU
n» h-aoin uaire deug, fhuair gach duine dhiubh peghian.

10. Ach an uair a thàinig an ceud dream, shaoil iadsan gu'm faigheadh
iad ni bu mho; ach f huair gach aon diubh mar an ceulna peghina

11. Agus air doibh fhaotainn, rinu iad gearan an aghaidh fhir-an-
tighe.

12. Ag radh, An dream sin a thàinig mudheireadh, chad'rinn iad obair
ach aon uair, agus riun thu iad ionnau ruinne, a ghiùlain uallach agus
teas an la.

13 Ach fhreagair esan agus thubhairt e ri fear dhiubh, A charaid,
cha 'n 'eil mi a' deauamh eucoir ort : nach do choii-d thu rium air
pheghinn ?

1 1. Tog leat do chuid fein, agus imich romhad : is i mo thoil-sa a
thabhaiit do'n ti so a thainig mu dheireadh, mar a thug mi dhuit-sa

15. Nach 'eil e ceaduichte dhomh-sa an ni a's toil learn a dheauamh ri

mo chuid fein ? am bheil do shiiil-sa olc, air son gu bheil mise maith ?

16. Mar sin bithidh an dream dheireannach air thoiseach, agus an dream
a ta air thoiseach air dheireadh : oir a ta mòran air an gairm, ach beagan
a:r an taghadh.

Gus a' chosamlilaclid so a thuiersinn feumaidh sinn sealtuinn alr'ar

n-ais ris an naoitheadh caibdeal deug. Chi sinn 'an sin o'n t-

seathadh rann deug gus an t-seathadh rann thar an fhichead cunn-
tas air an òganach sin a bha co ro ghealltanach, ach 'na dheigh so

gu leir a roghnaich a' bheatha 'tha làthair roimli an bheatha
mhaireannaich. 'N uair a chuala na h-Abstoil gu'n robh, a reir

coslais, dorus rioghachd nèimh co cumhann, tha iad mar gu'a

gabhadh iad eagal a thaobh an cor fein—eagal gu'n d'rinn iad mal-

airt amaideach ann n'an cuid de'n t-saoghal a threigsinn, agus tha

Peadar 'na ainm fein 's an ainm chàich ag ràdh, " Thrèig sinne na

h-uile nithe, agus lean sinn thusa; air an aobhar sin ciod a gheibh
sinn?" Tha seann fhear-mineachaidh a' toirt fainear gu maith

mu chainnt Pheadair ann an so gur beag aobhair bòsd a bha aige;

oir ciod a thug e auas air son Chriosd? Bàtachan-iasgaich agus

badan lion ! 'us gu cinnteacli na'n sealladlimaid air cha bhiodh a

h-aon aguinn ullamh gu uaill a dheanamh as na bheil sinn a' treig-

sinn air son Chriosd. Ach 's e blieireamaid fainear gu sònruichte

'thaobh cainnt Pheadair, gu'n robh a' cheist a chuir e a' leigeil ris

intinn uailleil, fheineil, agus ambarusaich. Bha e a' labhairt dir-

each mar fliear-tuarasdail, a dheanadh an cùmhnaut a bu tinnne

's a b' àirde 'b'urrainn dha ris-san a bha 'g iari-aidh muinntireas a

chur air. " Tha mise 'deauamh an urrad so 'dh' obair air do

shonsa. Gu de an tuarasdal a bheir thu dhomh? " Bha eagal air

nach tugadh Criosd fiach a shaoithreach dha—saothair a bha e

fein a' meas ro àrd, agus cha robh 'bheag air bith de spiorad iris-

leachd, no gràidh, no earbsa 'na chainnt.

A nis is ann 'an aghaidh a' leithid so de dh' intinn, 's de chridhe

a labhair Criosd a' chosamhiacbd far comhair—cosamlaclid a tha air

o^'- ^-^

a' fà2:ail aguinne a tlieagasg so dhuinn gu sònruichte—am fad 'sa tha

neach air bitli ag altrum a' blieag no mhòr de spiorad uailleil d'a

tliaobh tein (" ghiiilain sinne uallacli agus teas an la," xx.'12) agus an

lorg so (mar a glieibbear daonnan) nàdur farmaid 'an aghaidh

dbaoin' eile, gu bbeil e direacb an t'bad sin a' fas eucomasach air

sonas a tbarruing o Dbia; agus tliugadb duln' àite d'a leithid so

de spiorad, mar a niùcb e gu h-iomlan Spiorad Dbe gheibh e gur
Ive 's lugha ann an riogbacbd nèimh- Tha e nàdurra r'a ràdh
'an agbaidh a' bheachd so, " Cha 'n urrainn gur fior Cbriosduidh-

ean a tha air an ciallachadh leosan a rinn an doichioll 'an agbaidli

chàich; oir ciamar a theirear Criosduidh ris-san a tha 'farniadach-

adh maith a choimhearsnaich? " Fhreagramaid so le fheòraich,

"mar Criosduidhean iad ciamar a fhuair iad an aon duais ri

Criosduidhean? " Fhuair iad uile "a' pheighinn "—
's e sin duais

na beatha maireannaich, agus feumaidh sinn sealtuinn orr' uile

mar Chriosduidhean—mar chreidmhich, no gun ghin dhiubh idir

aideachadh mar so. Ach 's e so, tha sinn an dull, am fuasgladh

air an t-snaoim. Cha 'n 'eil e air a ràdh gu'n robh a' mhuinntir
so gu buileach, no daonnan, fo chumhachd uaill agus farmaid.

'Nam bitheadh iad mar so tha e soilleir gu'm bitheadh iad

as iiinais "spiorad Chriosd," agus nach buineadh iad dha."

Ach bha tomhas de uaill annta, agus o bharail àrd orra fein, dh'-

eirich tàir air an fheadhain eile, agus uaithe so gearan air sou
nach robh letheachas air a dheanadh eatorra. A nis, nach faigh-

ear fuigheall a' pheacaidh—fuigheall gach peacaidh—anns gach
Criosduidh? Nach 'eil an fheòil a ghnàth a' miannachadh, 's a'

cath 'an aghaidh an Spiorad, agus an Spiorad 'an aghaidh nafeòla?
Tha Pol ag ràdh gu'n robh a chilis mar so d'a thaobh fein. Gu
cinnteach tha i ann a tliaobh Chriosduidhean eile; agus direacli

anns an tomhas *s a bheil an fheòil a' buadhachadh Ja air bith,

's a' cheart tomhas tha'n t-anam a' tuiteam air ais ann an diadh-
achd. Ma thuigeas sinn so feudaidh sinn fhaicinn cionnas a tha
iadsan a bha aon uair air thoiseach air each, a' sleamhnachadh fada
air deireadh, agus 'an cunnart eadhoin air a bhi air an druideadh a
mach gu buileach.

No gabhamaid sealladh eile air a chùis. Cha 'n 'eil na h-uile

Chriosduidhean co-ionnan ann an irisleachd. Mar a h-eil feum-
aidh gu bheil tuille feln-uaill anns an dara h-aon na tha 'san t-aon

eile. Cha 'n eil na h-uile a' deanamh an aon tomhais gàirdeach-
ais ann an soirbheacliadh 's ann an sonas chàlch. Mar h-eil feum-
aidh gu bheil tuille de nàdur an fharmaid a' marsuinn ann am
feadhain na ann am feadhain eile. Agus a reir 's mar a iha na
h-aignidhean so a' mar.-uinn annta tha iad a' tuiteam air an ais.

No seallamaid air a' cheart aobhar mu'n do labhair Criosd na
briathran so— air ceisd Pheadair mar a dh'ainmich sinn cheana
xix. 27. Bha Peadar da rireadh air iompachadh roimhe so (Mata
xvi. 17-); ach air an am so labhair e, cha'n ann mar iompachan—
cha "n aun o ghràs, no o'u Spiorad, uch u.iithe fein; agus tha 'u

Slànuighfbear ag ràdli ris 's a' cliosamhlachd so, fhad 's a tlia e

'toirt àite do'n intinu a tha aige ann an so, gu bheil e da rireadh a'

a' deanamh a choire fèin—ga ghleidheil fèin gun dol cèum air

aghaidh air slighe na beatha, agus mar so a' lugbdachadh a dhuais

'an àite bhi ga meudacbadh niar a bha fiutbair alge le bhi deanamh
bòsd à shaothair fein, Tha e 'geulltuinn duais àrd do Pheadar
agus do gach aon a leanas e 's au " aili-ghineamìiuinn "—" a tbreig-

eas tighean, no bràithreau, « * « « * ^ir sgàth ainme-

san''—cba'n ann air sgàth tuarasdail, no pàighidb; acb tha e ag
innseadli dha (xix. 30.) gu'n robh raòran air tboiseach a bhiodh air

dheireadh, agus is ann a sboiUeireachadh—a dhearbbadh na firinn

so, agus a thoirt fairbhein an agbaidh an spioraid o'n do labbair

Peadar aig an am a cbuir e an ceill a' chosamblachd so, oir chi

sinn e (xx. 16.) a' eo-dhunadh leis na ceart bhriathran so le'n do

tbòisich e.

Tha sinn a' gabhail na cosamhhichd so matà, cha 'n ann mar ag

innseadh gu'm bi gearan, no doichioU 'an aghaidh sonais 'us glùire

a cheile am measg Chriosduidhean aig la a' bhreitheanais. Tha e

soilleir o'n Tiomnadh Nuadh gu leir nach bi ni air bith cosmhuil

ri so ann aig an la mhòr; ach tha i a' cur an ceill gu'm feud mòrau
a bhi ann a bha fada ann an gàradh-fiona an Tighearna— a shaoth-

raich gu dliith 'na sheirbhis—a tha re am beatha, agus aig uair

am bàis a' sealtuinn le tuille 's a choir a mheas air na rinn iad

fein—le tuille 's beag air na bheil muinntir eile a' deanamh, a tha

'smaoineachadh, mar a bha clann Shebedee, gu'm bu choir dhoibh-

san àite ro àrd fhaghuinn ann an rioghachd neimh; agus fhad 'sa

tha 'leithid so de bheachd air altrum leu, tha iad da rireadh ga'n

deanamh fein neo-iomchuidh air son oighreachd nan naomh ann

an solus—an dream a tha ga'n àrdachadh fein tha iad da rireadh

air an isleachadh.

Tha e furasda coire 'us coire fhaghuinn do'n mhineachadh so.

Tha e furasda fiehead coire fhaghuiim do gach mineachadh a

chunnaic sinn air a' chosamblachd so riamh. Ach their sinn gur

e am beachd so a thug sinn seachad is 'usa sheasamh, 'sa dhion, a

reir earrannan eile de'n fhirinn na aon air bith a chunnaic sinn;

agus gu cinnteach tha e 'teagasg dhuinn firinnean feumail an uair

a tha e 'gar cur 'an earalas 'an aghaidh fein-uaill agus farmad

—an uair a tha e a' nioladh dhuiun irisleachd agus scire. Na
biomaid matà a' leanmhuinn eisiomplair Pheadair ann an so, ag

ràdh, " Feuch threig sinne ua h-uile nithe agus lean sinn thusa,"

ach leanadhmaid eisiomplair Phòil far a bheil e a' labhairt uime

fein " mar nas lugha na an ti a's lugha de na naoimh uile "—mar

"cheann-feadbna na'm peacach." Na biomaid ag eigheach " Ciod

uime sin a gheibh sinn? " ach abramaid maille ri Daibhidh, "Ciod

a dh iocas mi do'n Tighearna air son na rinn e dhomh de mhaith?"

larramaid maille ri Pol gu'n robh gràdh Chriosd ga'r co-èig-

neachadh gu tighin beò dhàsan : agus an sin an àite bhi 'gearan

au aghaidh soirbheachadh dhaoin' eile, ni sin gàirdeachaa ann ;

agus dìreach raar a bhlos ar selrc—mar a bhios cridhe farsuing,

gràdhach, earbsach aguinu, bithidh ar sonas us ar glòir.

Seallamaid a nis nas mine air seadh na cosamhlachd chudthrom-

aich so.

Rannan 1—5. 'Se Criosd am " Fear-tighe." 'Si Eaglais-san

—an Eaglais spioradail agus fhior—rioghachd na diadhachd—au
" Gàradli-f iona." Tha e 'tuarasdalachadh luchd-oibre, 'n uair a

tha e le 'fhreasdal, le 'fhocal, 's le 'spiorad a' gairm dhaoine o am-

aideachd, 's o aingidheachd gu creidimh, gràdh, agus naomhachd.

Chord fear-an-tighe ris a' cheud bhuidhinn air son peighiun Ròm-
aaaich. Bha a' pheighinn mu ochd sgiUinn 'sboìin a sea de'r

n-airgid-ne. Tha an t-suim so air a h-ainmeachadh 'an so a

chionn gu'm bi am paigheadh latha 'bu chleachdta thoirt seachad

'an ludea aig an am ud. Ach 's ion dhuiun a thoirt fainear gu
bheil e air a radii gu'n do " chord " e ris a' cheud fheadhain so air

son na peighinn, agus nach 'eil e air a ràdh gu'n d' rinn e ciimh-

nantan, no bargan mlon air bith ris an fheadhain eile. Bha a'

cheud fheadhain a' labhairt coltach ri Peadar, " Ciod a gheibh
sinn? " Bha an fheadhain eile 'g an Ian earbsa fein ri fialuidh-

eachd am Maighstir; agus mar so bha dealachadh 'us diubhair mòr
ann an spiorad, 's an aigne nan daoine o thus. Ghairm e'u fheadh-

ain eile aig an treasa, an seathadh, 'us an nauitheadh uair
—

's e sin

aig nacA 's a' mhaduinn, da uair dhiug, agus trt 'an deigh a'

mheadhoin-là, a reir ar cunntas-ne, agus chaidh iad uile 'hun an
oibre 'an earbsa ri 'fhocal.

Rannan 6, 7. Labhair e ri feadhain eile aig an aoin-uair-dhèug—
's e sin cuig uairean an deigh a' mheadhoin-là—agus faiceamaid

am freagairt-san. " Tha sinn diomhanach a chionn nach do
thuarasdalaich duine air bith sinn—nach do chulr neach air bith

muinntireas oirnn." Bha leth-sgeul gu leòir aca, mo thruaighe !

air son mai'suinn diomhanach n uair nach robh duin' air bith ana
a bheireadh obair, no àite dhoibh.

Ach gabhamaid na briathran so 'an seadh spiordail agus cò as
urrainn an labhairt? Cha 'n e aon duine 's a' Ghàedhealtachd, au
Albuinn, no'n Sasunn. Cha 'n 'eil duine ann an dùthaich Chriosd-

uidh far a bheil Sàbaidean, Searmoinean. 'us Biobuill, is urrainn

a ràdh nach 'eil esan air a ghairm gu obair Dhe—nach 'eil a
bheatha rahaireannach air a tairgsinn dha mar shaor-thiodhlac

Dhe ann an Criosd—nach 'eil e a' cluinntinn gu minic guth Dhe
a' guidheadh air pilleadh o dhroch shligliean ri 'Athair agus a

Dhia. Is iadsan matà a tha ann an diithchannan Geintilich—is

iadsan a tha car na ceud uair 'nam beatha a' cluinntinn guth
Chriosd a's urrainn a ràdh le firinn g;u bheil iad diomhanach a
chionn nach 'eil neach air bith a' cur muinntireis orra. Tha e

flor, glòir do ghràs Dhò air a shon, gu bheil daoine ann an diith-

channan Criosduidh a tha car ioma la 'us bliadhna a' dùuadh an
cluasan 's an cridheachan 'an aghaidh an t-Soisgell, a tha 'n :<n

seaa aois—aig au aoia uair deug de'm beatha air an iompachadh;

agus am feadli a tha latha nan gràs air a sliineadh a macli cha
bhuin do dhuin' air bith a ràdh gu bheil e tuille 's anmoch. Ach
cha 'n ann an so a tba 'n fhirinn so air a cur 'an ceiU. Cha 'n ann
air spann daoine, no air aithreachas criche a tha n Slànuighf' hear

a' labhairt. S ann gu h-àraidh mu fhineachan 's mu linntean an
t-saoghail a tha 'chainnt so air a labhairt ; agus cha'n 'eil barantas

aig duin' air bith a tha ann an duthaich Chriosduii'.li dàil latha, no
uaire a chur ann an aithreachas o na bheil air a ràdh 's an earr-

ainn so de'n fhirinn. Mar h-urrainn thu a ràdh ri Dia nach cual

tliu riamh gus an diugh gu'n robh anam agad—gu'n robh ifrinn

no nèamh ann—gu'n robh Slanuighfhear no Dia ann—gu'n robh
cathair nan gràs fosgailte dhuit—gu'n robh an Spiorad Naomh air a

thabhairt dhoibhsan a dh' iarras e, cha n urrainn thu a ràdh nach

do chuir neach air bith muinntireas ort—cha 'n 'eil thu anns an
t-suidheachadh 's an robh na daoine a tha'n so, agus cha'n 'eil an
t-aobhar a'a lugh' agad o na thachair dhoibhsan misneach a ghabh-

ail, no sith a labhairt riut fein am feadh sa tha thu 'diultadh

sgur de'n pheacadh, agus thu fein a thoirt suas do Dhia tre Chriosd.

Rannan 8— 15. Thubhairt sinn urrad mu'n ni shònruichte a

tha air a leigeil ris dhuinn anns na briathran so, gearan na ceud

mhuinntreach air son nach d' fhuair iad fein tuille na mhuinntir

mu dheireadh 's nach abair sinn mòran uime 'n so. Ach thugamaid

fainear nach 'eil iad air son each a dhruideadh a mach gu buileach»

Cha 'n 'eil iad ann an so a' doichioll na peighinn do n fheadhain

eile, ach a' gearan a chionn nach d'fhuair iad fhein an tuille—

a

chionn gu'n do sliaothraich iad na b'fhaide. Agus an uair a

theireamaid nach ann aig la mòr a' bhreitheanais a chluinnear a'

leithid so de chainnt aig saor-shluagh Chriosd, their sinn gu bheil

gu leòir—mòran tuille sa choir dh'i r'a cluinntinn am measg

a luchd-leanmhuinn a nis. Gabhaniaid oo-thional air bith fad na

dùthcha, agus nach fhaic sinn gu bheil gu bitheanta 'n am measg

daoine a tha smaoineachadh gu bheil iad fein airidh air na h-àit-

eachan-suidhe a's àirde—air an onoir, 's air an duals a's mo.

Ghiulain iadsan teas agus uallach an la. Bha iad mu shuidheach-

adh a' cho-thionail ~ ghabh iad saothair ann an gairm a' mhinist-

eir—chruinnich iad mòran airgid—tha iad a' feitheamh air gach

coinneamh— eudmhor, oidhirpeach 's gach gnothach maith, 's cha'n

'eil e ceart, no iomchuidh gu'n tugtadh uiread urraim dhoibh-san

a bha sàmhach, ach beag, 's gach ciiis—a tha 'gluasad ann am fionn-

nireachdan la, no idir dhoibhsan a tha air an ùr-iompachadh.

'Jha 'leiiliid so de chainnt ro thric 'n ar measg ; agus far nach

'eil daoine a' labhairt mu àiteachan àrda—mu urram no onoir o'n

leth-muigh ann an Eaglais Chriosd tha iad gu minic ann am
beachd gu bheil iadsan mòran nas faide air an aghaidh ann an gràs

na tha 'm fear so, no"m fear ud eile; agus na'n innsteadh dlioibh

gu'n robh an coinihearsnach bochd, agus ciùin, da rireadh na bu

diadhaidh—na b'fhaide air aghaidh ann an gràs na bha iad fein,

a bhiodh gle mhi-thoiiichte- a bhiodh ann am beachd gum bu

choir g'u'n robh an tuille gràis agus fàbhair air a bhuilcachadh

orra fein na bha orrasan m an timcliioU. A nis ciod e so ach gear-

an an aghaidh Dho air son nach 'eil e a' toirt tuille dhoibhsan na

tha e 'toirt do mhuinntir eile? Tha ann an so a' cheart spiorad a

tha'n Slànuighfhear a' diteadh—spiorad 'an aghaidh am bu choir do

na h-uile a bhi air am faicill—a chioun gur spiorad peacach agus

cronail e. Ach is spiorad e a tha 'g oibreachadh gu minic; oir is

ainmic da rireadh a ghebh sinn iad a " tha 'meas dhaoine eile nas

fearr na iad fein," a bhiodh toilichte na'n abairteadh riutha aig a'

cheart uair gur e an t-ionad is isle aig a' bhòrd nèarahaidh a bha
'feitheamh orra—a dheanadh fior ghàirdeachas anns gach Criosd-

aidh eile fhaicinn na b'fhearr, 's na b' urramaiche na iad fein.

Theireamaid aon fhocal gu'r dion o bhi air ar togail ann am
mearachd anns na thubhairt sinn an so. Cha 'n 'eil sinn a' cur a

sios saothair, agus èud ann an obair Chriosd—fada uaithe. Bu
bheannaichte an ni na'm biodh a' mhil' uiread dhiubh 'n ar measg.

Ach 's e tha sinn a' diteadh an othail, 's a mhoit, 's am bòsd a tha

aig daolne mu'n ro bheag saothair a tha iad a' deanamh air son au
Tighearna. 'S e bhi 'g eigheach cosmhuil ri Peadar, " Feuch
threig sinn na h-uile nithe agus lean sinn thusa," no bhi 'glaodh-

aich gach la " Faic m' èud-sa air son an Tighearna." 'S e so a

tha sinn a' diteadh—an fhein uaill 's am fein mholadh so; sgus

tha sinn ga dheanamh so a chionn gu bheil Criosd ga 'n diteadh.

Tha da cheisd ag eiridh o na bheil air a ràdh mun luchd-oibre

anns na rannan so mu'n labhramaid beagan.

An tòiseach, tha e air f heòraich ciamar a tha iad air an cur

uile air an aon ruith—peighinn air a thoirt do'n dara h-aon, agus

gu'n ach peighinn do'n t-aon eile? 'S i'n fhreagairt dha so, gu
bheil slàinte—gu bheil a' bheatha mhalreannach air a tabhairt do
gach aon a tha leantuinn Chriosd 's an ath-gheanmhuinn, ged a
tha feadhain ga leanrahuinn le ceumaibh gle thuisleach, lag; au
uair a tha feadhain eile a' ruith gun fhàs sgith, a' siubhal gun
fhàs fann. Ris gach creidmheach tha Dia ag ràdh mar a thubh-

airt e ri Abraham o shean, " Is mise do dhuais ro mhòr."— Geii.

XV. 1. Tha e ag ràdh so riut co dhiubh tha do " chreidimh mar
ghràine sil mhustaii-d," na tha e làidir eadhoin mar bha creidinih

Abrahaim fein. Ma thathu idir ag iarraidh Dhe ann an treibh-

dhireas, gheibh thu e ; agus aig an naomh a's àirde inbhe—aig an
aingeal a's mo glòir cha 'n 'eil duals, no seilbh, no sonas, a's àirde

na bhi 'mealtuinn Dhe: agus bu choir dhuinn so a thuigsinn, 'sa

chuimhneachadh, gur h-ann ann a bhi mealtuinn Dhe mar ar

cuibhrionn a tha sonas an anama a' co-sheasamh.

2 Ach ma tha so mar so, ciamar a tha Criosd ag ràdh gu bheil

feadhain air thoiseach, 's feadhain air dheireadh—seadh, agus
feadhain a bha aon uair air thoiseach a' tuiteara air dheireadh—
's mar so dealachadh mòr eatorra thaobh sonais? Tha so furasda

fhreagairt ma chuimhnichear an ni a thubhairt sinn aig an am.
Tha Dia ga thabhairt fein mar chuibrinn do gach anam ath-»uaàh-



606 Cosamhlachd.

aichte. Ach 's ann a rèir 's mar a tha call, 'us cumliachd an an-

ama gu Dia a mhealtuinn a bhios a shonas; agus is ni soilleir on
fhirinn, eadhoin mar tha caochladh eadar reult 'us reult ann an
glòir, mar sin gu'm bi e thaobh anama ann an siorruidheachd ; agus

tha 'n t-aobhar air a so ro fhurasda fhaicinn. Gabharaaid samh-
liidh saoghalta air a' chuis. Feudaidh tu fichead duine a thoirt a

dh' eisdeachd a chiiiil a's binne, agus 'n uair a bheir e toileachadh

dhoibh uile, ghelbh thu nach 'eil dithis, theagamh, a tha 'tarruing

an aoin tomhais toilintinn uaithe. Tha aon a' mealtuinn àrd-aoibh-

neas o'n cho-sheirm bhinn—aon eile nas lugha—aon eile nas lugha

fathasd, direach a reir na cluais, agus na h-aigne tha aca. 'S an
dùigh cheudna thoir fichead, no thoir dithis a dli' fhaicinn an aoin

seallaldh. Tha fear dhiubh air a thogail gu ro àrd ann a bhi 'faic-

inn mòrachd nam beann

—

àilleachd nan tuUach uaine—siubhal nan

sruth, agus bàrr ioraa dhathach nan achaidhean, 'n uair a tha m
fear eile toilichte, ach gun drùghadh idir co domhain. No thoir

oighreachdan Ian chosmhuil r'a cheile, no an aon suim airgid, do

dhithis dhaoine ; agus chi thu direach a reir an nàduir a tha aca

fa leth, gu'm bi an sonas fa leth.

Mar so a thaobh nèimh, agus Dhe. Tha Dia air a mhealtuinn

leòsan uile a tha air an tabhairt do nèamh, agus 'an so tha sonas

aca a reir an càile 's an cumhachd. Ach an abair duin' air bith

aig a bheil tuigse gu bheil a' cheart urrad—an aon tomhas sonais

aig na h-uile? Bithidh gach soitheach gu dearbh air a lionadh;

ach cha 'n e an aoua mheudachd a tha 's na h-uile soitheach, Chi

gach uile shiiil an High 'na mhaise; ach direach a reir 's mar a tha

sealladh na siila lag, no làidir, bithidh an t-aoibhneas o dhearcadh

air a' mhaise sin. Tha e air innseadh dhuiun gu'm bi caochladh

inbhean ann an nèamh. Tha " uachdaranachdan, cumhachdan,

neirt, agus tighearnais 'an sin.''—Ephes. i. 21. "Tha eadar-

dhealachadh eadar reult agus reult ann an glòlr, agus is ann mar
sin a bhios aiseiridh nam marbh," 1 Corint. xv. 41 ; 'us tha e fur-

asda 'thuigsinn gu'm feum Eòin, an deisciobuU gràdhach aig an

robh gràdh co domhain, co caomh, do na h-uile, tuille sonais a

tharruing o Dhia a' ghràidh na tharruingeas an duine sin a tha

coguiseach, trèibhdhireach, 's mar so 'na Chriosduidh, gidheadh a

tha frionasach, biorruidh ris gach aon a thig a bheag 'na aghaidh.

Feumaidh gu'm bi tuille sonais aig cridhe spicradail, diadhaidh

Dhaibhidh, na aigesan a tha 'toirt sail air ais air an t-saoghal

gach la. Feumaidh gu'm bi tuille sonais aig Isaiah, aig an robh a

chridhe air a lionadh co h-iomlan le glòir an Tighearna, na bhios

aigesan nach d' fhairich togail, no mosgladh mòr air fein riamh

ann an sealltuinn air a' ghlòir sin. Feumaidh gu'm bi tuille mòr
sonais aig intinn chumhachdaich, 'us cridhe farsuing Phùil

ann an co-chomunn ri Dia na mòrachd as a ghràs, na aige-san a

tha mhàin a' smèurachd a rathaid gu nèamh, agus air nach 'eil ach

bcag curam co dhiubh a tha iad lionmhor no ainneamh a tha 'dol

gu ncamh no gu h-ifrinn. Tha daoine gu buileach ann am mear-



Cos tmìilachd. G07

Eickd a tba 'saoilsinn gu bheil duals na heatha maireannaich mar
dhuais tlialnihaidh a dh' fheudar a chudthromachadh air a' mheidli,

no thomhas leis au t-sreing-riaghailt. Cha 'n e suim airgld no òir

a bheirear dbult—clia 'n e do chur 'an àite còrahnuidh fasgacli,

grianach far am bi pailteas agad de gacb ni a tbig ri d' bblas.

Cha 'n e deiseadb riombacb, agus criin dealracb a bheirear do

na h-uile, air dbòigh 's uacb bi dealacbadh eatorra. Tba sonas

nan nèamh a' co-sheasamb, gu b-àraidh ann an làthaireachd, auu

an càirdeas, 's an gràdh an De shiorruith a mhealtuinn; agus is

ann direach a reir 's mar tha sinne n ar luchd-copairt de 'nàdur a

nis—a reir 's mar tha aguinne an intinn sin a bha ann an Crosd

—

a reir 's mar atbaaguinn cridheacban 'us caithe-beatha diadhaidh

—a reir 's mar tha aguinn creidimb, gràdh, agus uaomhachd, a

mhealas sinn co-chomunn ri Dia—a bhitheas ar sonas no ar glòir

ann an nèamh.

Biomaid air ar dliith fhaicill matà an agbaidh gach ruin, aigne,

'us cleachduinn a bhacas sinn o fhas ann an gràs' 's ann an naomh*
achd—o thighin air ar n-agbaidh gu Ian àirde an duin' iomlain

ann an Criosd; agus gu h-àraidb 'an agbaidh barail àrd oirnn fein.

Bha 'bbarail so aig Peadar air fein—chronaich an Slànuighfhear

e. Cha do ghabh e ris an fhairbhein mar bu choir dha. Tha fios

aguinn gu'n do mhair mòran de'n f hein-uaill ud ann 'na dhèigh so,

agus gu n tug so leagadii ro iosal, truagb dha. Thog Criosd a

suase;ach 's cinnteach sinn nach ann aon uair ach gu minic "a
ghuil e gu goirt " air son a pheecaidh. Gun teagamh thilg fhein-

earbsa-san gu minic e fad air dheireadh anns an reis Chriosduidh.

Biodh i aguinne anns an tomhas cheudna—tilgidh i air deireadb

sinne cuideachd. Biodh i aguinne na leithid de thomhas 's gu
bheil i a' riagbladh annainn, agus gheibb sinn ged a dh' fheudas

sinn toiseachduinn gu maith, gu bheil ar maitbeas mar dhriuchd

a mhochthra—nach eil aguinn ach ainm a bhi beò—gu bheil sinn

da rireadh marbh. Biomaid gach la ag altrum na h-irisleachd sin

a mbeasas daoine eile nas fearr na sinn fein, agus na seirc sin a ni

gàirdeachas ann an soirbheacbadh 's ann an àrdachadh nan uile.

Hann 16- Mhinich sinn toiseach na rainne so cheana. Tha
mòran a tha air thoiseach a thaobb cotbroim agus shochaireau, a

tha, le leigeil do fhrèumh searbhadais fas 'nan cridheacban, a bhith-

eas aig uair a' bhàis air deireadb ann an gràs 's ann an naomhachd
—a bhios re siorruidheachd fad air deireadb ann an sonas 's ann
an glòir seach mar a bhitheadh iad ua'n rachadh iad air an agbaidh

air an t-slighe dhirich, reith on cheud la 's an do ghairmeadh iad.

A thaobb an dara ni a tha 's an rann so—" Tha mòrau air an

gairm, ach beagan air an taghadh "—tha iomadai nach 'eil a' faic-

inn ciod am buntannas a tha aige so ris na briathran ri m bheil e

an ceangal ; ach tha iad air an labhairt mar an tuille fairbhein 'us

rabhaidh do dhaoine gus an gairm agus an taghadh a dheanamh
cinnteach—gu iad fein a ghleidheil ann an gràdh Dhè, agus a bhi

pailt ann an oibribh na fireantachd. Tha mòran a tha 'g innd-

reachdainn air beatha na dladhacM a tlia 'tuiteam air deireadh

—

a tha 'searg, 's a seachdadh, le leigeil do fhein-uaill fas 'n an
crldheachan. Tha mòran eile a tha smaoineachadh gu bheil iad

tearuinte a cliionn gu bheil iad air an gairm—gu bheil iad ag eisd-

eachd an t-Soisgeil, 's gu bheil seòrsa mosglaidh, 'us drughaidh a'

tighin orra. Ach cha leòir so. Tha iad lionmhor a tha ;air an
gairm on leth-mulgh nach 'eil a' leigeil ris le'n umhlachd tre

naomhachadh an Spiorad gu'n do thaghadh iad a reir roimh-eòlais

Dhè an Athar. 1 Pead. i. 2. Cha'n fhoghain a' ghairm—feura-

aidh i bhi 'na gairm eifeachdaich gu ar cridhe 's ar caithe-beatha

atharrachadh—gu ar toil ath-nuadhaehadli—mu'm bheil i 'na gairm
shlàinteil. 'S ann mar so a labhradh na briathran, agus mar so bu
choir an gabhail—gu ar cur air ar faicill nach toilich sinn sinn

fein le ainm, le sgàile na diadhachd, ach gu'm fairich, 'sgu'n tais-

oein sinn a fior chumhachd gach la.

Tha 'chosamhlachd so mala air a labhairt gu h-àraidh a theag-

ftsg dhuinn irisleachd do'r taobh fein, earbsadh an-amharusach a
thaobh grais Dhe agus ar Slànuìghfhir—cridhe farsuing, seirceil,

gràdhach a thaobh ar coimhearsnach gu leir. Ach cha 'n urrainn

dhuinn co-dhimadh gun a ghuidhe air ar luchd-leughaidh iad a
dh fheòraich dhiubh fein, cò 'n am measg a tha fathasd " dionih-

anach " a thaobh an aoin ni fhèumail—a thaobh crich agus aobhar
mhòir am bith? Clod air bith othail, no ùpraid a tha iad

a' deanamh mu nithean an t-saoghail so, tha iad diomhanach
mar 'eil iad le'n uile chridhe, agus neart, ag iarraidh slàinte an
t-Soisgeil—mar h-eil iad a' dliith-leanmhuinn ri Criosd, agus 'na

neart-san a' Cdth 'an aghaidh gach droch cleachduinn—a' stri ri

naomhachd a choi-lionadh. Tha an saothair 'na ctiomhanas agus

nas measa na diomhanas. Agus theireamaid riutha le'r n-uile

dhiirachd, Carson a tha sibh 'n ar seasamh an so re an la diomh-

anach? Tha obair ro mhòr agaibh r'a deanamh. Tha sibh fein

lag, agus tha 'n iiine ro ghoirid, agus neo-chinnteaeh thar tomhais.

O! smuainichibh air luach do-labhairt an anama—air uamhainn na
dòruinn shìorruidh— air glòir nan nèamh— air gràs us cumhachd
Chriosd, agus air "an tomhas ghoirid, fhaoin, de làithean diom-

buan, an-shocrach " a tha agaibh gu dol as o'n bhàs—gu greim a

dheanamh air beatha—gu dol a steach do ghàradh-fiona an Tigh-

earna. Agus nach eagallach a thoirt fainear cia liutha tairgse a

dhiult sibh cheana—cia liutha Sàbaid, searmoin, freasdal, guth

cogais, agus tagradh spioraid a chuir sibh ann an dimeas—cia

liutha uair a chuala sibh guth caomh, agus gràdhach Chriosd 'g-a'r

gairm, 'us ga'r furan d'a ionnsuidh fein agus a chuir sibh 'an

suarrachas e? Cha 'n urrainn a h-aon agaibh leth-sgeul a ghabh-

ail. Ditidh ur cridheachan foin sibh; agus cia mòr is mo Dia na
ur cridheachan. O ! thugaibh moladh mòr d'a ainm ro thròcair-

each gu bheil sibh fathast air ur caomhnadh— fathasd air ur cuir-

eadh, eadhoin ged a ràinig cuid agaibh an aon uair deug de'r

beatha. Tha sibh fathasd air ur cuireadh. Tha 'n Spiorad 's a*

iieach leis an àill agus gabhadh e uisge na beatha gu saor—" Ge
be a thig cha tilgear air aon chor a mach e." O! abradh an ti a
chluinneas Thig, agus an diugh n uair a chluiiineas sibh a ghuth
na cruadliaichibh 'ur cridheachan mar 'an làithibh a' bhrosnach-

aidh. Sguiribli de'r diomhanas gu'n stà. Sguiribh de oibribh an
diabhoil, agus ann an neart an Spiorad sin a tha air a thairgsinn

dhuibb gu saor oibricbibh obair Dhe — olbrichlbh a mack
slàinte ur n-anaraa, agus gbeibh sibh Dia ag oibreachadh ann-
ibh an toil agus an gniomh.

F. B.

II.

CUNNTAS AIR BEATHA 'S BAS EOGHAIN MHIC LEOID A CHAIDH
A CHROCHADH 'AN INBHIRNIS 'S A' BHLIADHNA 1831,

"Bi cinnteacli gu'ra faigh do pheacadli a mach thu."

Tha mòran de'r luchd-leughaldh aig a bhell culrahn' air an duine

thruagh mu 'bheil sinnag iomradh 'an so, 's tha mòran eile, tha siun

cinnteach, a leugh 'eachdraidh hhrònach agus eagallach, mar a chuir-

eadh a sios i aig an am le 3Ir Clark, fear de mhinistirean Inbhirnis.

Rinn esan searmoin ro dbruighteach mu'n chùis air an la air an
do chriochnaich Mac Leòid a bheatha air a' cbroich—searmoin a

dh' eisdeadh le dluth aire le còrr 'us tri mile pearsa. Chaidh au
t-searmoin so a chlò-bhualadh 's a chur a mach, agus is ann aisde-

se "tha siune 'tarruing a' chuid mhòr de na bheil sinn dol a chur
a sios. Ach ged a tha mòran a tha mar so eòlach air eachdraidh
Mhic Leòid am mortair, tha mòran eile nach cuala 'bheag de dh'-

iomradh air a' chilis; 's gu h-àraidh tha mòran de òigridh na
Gàedhealtachd do'm bheil na cuisean ud "mar sgeul air an aimsir
a dh' fhalbh," ach a dh'fheudas irisleachd, faicill, 'us stuaime
fhòghlum o chunntas air duin' òg a bha aon uair co gealltanacli

's a b' urralnn duine 'na staid a bhi, gidheadh tre amaldeachd us
droch cuideachd a thug e feln 'hun na croiche—a thug tàmailt d'a

dhiithaich agus cridhe briste, sgàinte do'n mhathair a rug e, 's do n
athair a dh' àraich e.

Rugadh Eoghan Mac Leòid 'an Sgireachd Asaint (A.ssi/ni) 's an
taobh Tuath, mu"n bhliadlina 1808

—
's e sin o cheanu da fhichead

bliadhna 's a h-aon. Bha 'athair 'na chroiteir air fearann Dhiùe
Suthairlain, agus a reir gach cunntais 'na dhuine cùramach, diadh-

aidh. Thug e deagh fhòi;hlum 'us deagh chomhiiirle do Eoghan
'an tùs na h-òige, agus a reir coltais bha aobhar dòchais aige gu'ni

faigheadh e mòr chomhfhurtachd, 'us shòlas o 'mhac ; oir bha 'n

giuUan tuigseach, tapaidh, teò-chridheach, caoimhneil, agus dh'-

fhàs e suas gu bhi na ghille ro eireachdail, foghainteach. 'Nuair
a thainig e gu neart chaidh e gu ciobaireachd 's a' choimhears-

nachd car bliadhna no dha, agus 'an so cba chuala sinn gu'n robh

'bheag r'a radh ris, ach gu'n d' f has e gle eutrom, guanacb, agus

gu'n do thionndaidh e coltach r'a chorabanaich—dearmadach air

an t-Sàbaid, 's gu'n d' ionnsaich e ainm naomha an Tighearn a mbi-

naomhaebadh le mionnaibh 'us mallacbadh. Threig e gacb uile

choslas cràbbaidh; ach cha d' rinn e ni air bitb air son an deanadh

lagb an t-saogball greim air.

'An deigh a bhi treis alg a' chiobaireachd dh' fbas esgitb db'i,

agus ghabh e sgoil a bha dlùth-làimh; ged a bha e gle iongantach

gu'n earbtadh sgoil ris. Tliòisich e air teagasg na sgoile, ach cha

b' fhada bha e 'n sin an uair a nochd e gach la na b' fhollaislche

gur nl olc, agus eagallach an Dia beò thrèigsinn. Thrèig esan

Dia 'aithrichean air an d' fhuair e eòlas 'na òige. Sguir e, urrad

agus a ghairm air 'ainm, 's a nis threig Dia esan, 's thug e suas e

do anamiannalbh a chridhe thruaillidh fèin, agus 'an iiine ro ghoir-

id rinn na h-anamiannan sin trail! bhuileach dh'e. Thòisich e'n

toiseach air òl, agus mar a rinn so air na miltean rinn e airsan

—

tuil-dhorsan gach seirbhe, 's gach gràinealachd fhosgladh. Thug
e e fein gu mòr a suas do cbuideachd dhroch bhoirionnach, agus

dh" fhas e tliar tomhais faoin a thaobh eudaich riomhaich agus

chosdail. Chuir gach Ò1, gach mi-gheanmnuidheachd, 's gach strò

a bh'ann e 'an ùine ghoirid ann an ainmheach, 'us bha e air a

losgadh nach b' urrainn e an t-ainmheach a pliàigheadh, no tuille

airgid fhaotainn gu 'sgapadh mar ab'àiU leis. 'San staid so

rinn e mar a rinn iomad aon eile a thug iad fein thairis gu toil an

diabhoil, 's na feòla 'dheanamh. Bho nach faigheadh e airgiod air

dhòigh onoraich chuir e roimhe a mhi-onoir a dheanamh, agus dol

gu spiiineadh air a mheadhon-oidhche. Bhris e stigh do bhiith a

bha 'n sin 'us ghoid e eudach agus beagan thasdan. Bu choltach

nach robh fear a' bhiitba a' gleidheil cunntais ro mhion, oir cha d'

ionndraich e eudach no airgiod. Cha deachaidh tòrachd air bith

air Mac Leòid, 's mar so fhuair e 'clmls leis mar a mhiann 'sa' cheud

ionnsuidh a thug e air a' ghoid. Mar a dh' fheudtadh smaoineach-

adh cha d' fhan e fada 'na tliàmh. Bh» da bhoirionnach bhochd

a chòmhnuidh ann am bothan dlùth air tigh 'athar do'n robh ainm

beagan airgid a bhi aca. Air latha Sàbaid, 'n uair a bha iadsan

ag eisdeachd focal an Tighearna, chaidh esan a stigh do'n bhoth-

an—bhris e a' chiste 's an robli am beagan ionmhais a bha aca,

's gun athadh, gun eagal spiiinn e 'n cuid an t-saoghal—da pbunnd

Shasunnach
—

's e sin na fhuair e; ach bha an t-suim fhaoin so a

tboirt o chreutairean bochd' mar a bha iadsan, agus air a leithid

de la, na bu ghràineile na ged a bheireadh e mòi-an tuille uathasan

a b' fhulangaiche air a chall. Cha 'n e gu bheil mòr chaochladh

anns a' pheacadh 's an dara cùis seach a' chilis eile. 'Si an àithne

" Na dean gaduidheachd; " 'sma tha sinn ga briseadh air dhòigh

air bith tha sinn buailteach do'n bhàs shiorruith. Ach bha an-iochd

mòr ann an seana chreutairean laga, aonaranach mar sudachreach-

eadh; oir 's m e air an sealladh ioma fear-spùinnidh le tàir. Leag-

adh amharus air Mac Leòid air son a' ghniomh so. Dh'àlchidh e

gu cruaidh e; ach phàigh 'athairan t-airgiod, le cridhe goirt feudar

a bhi cinnteach, agus chaidli gtitli thairis air a' chilis car tamuill.

Ach 'an àite so a thoirt Eoghuin gu irisleachd, no aithreachas,

's ann a chaidh e gach la na b' f haid' air aghaidh ann an strò 's an

ruiteireachd, agus chuir e roimhe gu'm faigheadh e airgiod air

dhòigh-eigin gu 'anamiannan a riarachadh. Smuainich e air

dòigh 'no dhà gu so a thoirt mu'n cuairt : ach shocraieh e mu
dheireadh air làmh a thoirt air aon de na marsandan, no ceannaich-

ean-f'aibhaiu a bha 'siubhal na dùthcha—air dha bhi'm beachd

gu'm biodh an tuiile airgid aca so na aig a bheag eile air am b'

urrainn dha aghaidh a thoirt. Cha b' fhada gus an tug an diabh-

ol dha an cothrom a bha e ag iarraidh.

Air an 28mh la de'n mhios Mhàirt, 1829, chaidh e gu baile

nach robh ach beag astair uaithe, agus dh'fheòraich e an robh gin

de na marsandan a' dol mu'n cuairt. Cha d' fhuair e for'ais air

aon diubh; ach air dha bhi 'na shuidhe ann an tigh a bha 'n sin, cò

a chunnaic e 'dol seach an uinneag ach fear de'n t-seòrsa air an

robh e 'n tòir—Murcha Grannd a Sgireachd Loch-a-bhraoin.

Chaidh e a mach 's a' mhionaid a bhruidhinn ris, agus dh' fhalbh

e 'na chuideachd gun ghuth a ghabhail air mu'n run dhorcha,

mhallaichte a bha 'na chridhe, ach a' còmhradh gu ciiiin, càirdeil.

Chaidh iad a stigh do thigh mnatha 'bha 'n sin, agus reic am raars-

anda beagan cotain rithe air son da phaidhir stocainean a thug i

dha; oir cha robh airgiod aice. Tha sinn *ga ainmeachadh so a
chionn gu'n robh na stocainean ud 'n am meadhon sònruichte gu
esan a chur 'an sàs fa dheireadh. An deigh an tighe so fhàgail

chaidh iad air an aghaidh car tachdain air an rathad, 's riun Mac
Leòid a suas ròisgeul fada, dealbhach, ag ràdh gu'n robh e ri pòs-

adh 'an uine ghoirid—gu'n robh na h-urrad a dh' eudach ga dhith

—nach robh airgiod air a shiubhal aig an am, ach ag ràdh nan
rachadh am marsanda gu tigh 'athar air an là-'r-na-mhàireach gu'n

ceannaicheadh, 's gu'm pàigheadh e 'n t-eudach. Bha 'm marsanda
ro thoilichte, agus dhealaich iad fo ghealladh gu'n coinnicheadh

iad air an ath la aig lochan a bha 'n sin, a chum 's gu'n seòladh

Mac Leòid an rathad gu tigh 'athar.

Chaidh e dhachaidh air an oidhche sin—choidil e—dh'eirlch e 'sa'

mhaduinn, agus ni da rireadh iongaiitach chaidh e air a' mhaduinn
sin gu ùrnuigh a dheanamh ri Dia! Ghuidh e gu'n tugadh Dia
airgiod dha, agus gu'n tugadh e maitheanas dha 's a' ghniomh a

bha air aire! Tha e fein ag ràdh 'sa' phrlosan gu'n do chiiir an
diabhol 'na cheann urnuigh a dheanamh, agus gu cinnteach 's ann
o'n diabhol a thainig an an-dànachd, 's an toibheum a bha 'na

leithid a dh' urnuigh air son leithid an aobhair. An deigh so

rinn e làmh air òrd-chlach a bha s an t-sabhai 's an robh e ris an
uirigil ud, ghiorraich e cas an iiird los gu'm biodh e na bu sgiob-

alta—dh' fholaich e fo 'chòt' e, agus thog e ris a' bhruthach gu
còdhaii a churaaii ris a' mharsanda. Chuir e roimhe nach fòs-h*

nadh leis an dulne boclul a spùinneadh, ach gu'n cuireadh e as da,

los nach innseadh e sgeul, agus gliabh e air aghaidh. Dli' fheith

e fada aim an uaimh a bha dliith do'n rathad, agus fa dheireadh
tbainig an Granndach air aghaidh mar a gheall e, gun eagal, gun
amharus. Chuir Mac Leòid fàilt' 'us furan air, agus ghabh iad

an rathad taobh ri taobh. Bha Mac Leòid a' sior shealtuinn

mu'n cuairt, agus cò a chuunaic e air mullach tuim mu astar mil'

air falbh ach 'athair fein. Cha tug eadhoin an sealladh so tiom-
adh, no teòghadh air bith air a chridhe cruaidh, achshuidh e taobh
an ratliaid gus an deach 'alliair as an f hi-adhare, 's an sin ghabh
iad air an aghaidh. Bha cothrom aige air a Ghranndach a bhual-

adh uair 'us uair; ach thainig seòrsa tluis 'us iochd ann a ghleidh

a làmh car tamuill air a h-ais. Fa dheii-eadh thainig iad gu taobh
lochain uaigueach ri'n abrar " Loch-tor na-h-eigin," agus ann an so,

'n uair a bha 'm fear eile ceum air thoiseach, tharruing e n t-òrd,

's le aon bhuille trom 'sa' clieann leag e gu làr e, 'us bhuail e rithis

's a rithis e 'n uair a bha e 'na shlneadh!!! Bha 'n Granndach 'na

dhuin' òg, làidir. Cha d' fhuair e cothrom air bith air e fein a
dhion, ach bha e treis ùine mu'n do thilg e 'n deò. Cha d' fheith

am mortair ris a' so. Ghrad rinn e lamh air na bha aige dh' airgiod

—mu dheich puinnd Shasunnach— shlaod e 'n corp a sios gu h-oir

an loch'—thilg e am mach e, agus chuir e clacli air a dhruim ; oir

bha eagal air sealtuinn 'an gniiis an duin' a mhort e. Cha robh e

fathasd glan mharbh—ghluais e ann an spàirn a' bhàis—thuit a'

chlach dh'e, agus bha e car tachdain a' tarruing ospagan trom, 'sa'

crathadh a lamh! Chaidh an spàirn seachad, agus an sin chuir

Mac Leòid an corp na b'fhaide mach "s an loch, 'us dh' fhag e e.

Tha e ag ràdh 'n uair a bha n gnlomh deanta
—

'n uair a chunnaic

e fuil an duine neò-chiontaich far an do thuit e
—

'n uair a d'fhair-

ich e e fein n a mhurtair gu'n do lion uamhunn 'us olUt a chridhe

gu buileach car taniuili, 's gu'n tugadh e na bh 'aige rianih air son

na beatha thoirt air a h-ais. Ach cha b' fhada mhair so Chaidh
e 's dh' fholuich e pac a' mharsanda—thilg- e 'n t-òrd 's an loch 'us

thill e gu tigh 'athar. Cha robh 'chadal ach bruailieanach air an

oidhche sin, ach air an là-'r-na-mhàireach chaidh e dh'f haicinn

feadhain da luchd-eòlais—phàigh e cuid de'n ainmheach a bha air—'san fheasgar chaidh e gus an earn 's an d fholuich e am pac

—thug e as dòrlach nèapaieinnean sìoda 'us tri paidhricheaa stoc-

aineau 'us thilg e 'n còrr 'san loch. Chaidh e 'na dheigh so air

aghaidh ann an òl 's ann am nii-ghnàthachadh mar a b' àbhaist

dha; oir cha robh smaoin aig duin' air bith air a' ghniomh ogluidh

a rinn e, 's bha e bàthadh, 's a' mùchadh a choguise f hein, leis an

tuille 'san tuille mi-bheus gach la; ach fa dheireadh fhuair a pheac-

adh a mach e.

Leis gu'n robh am marsanda cho falbhanach cha robh iondrainn

air 'an àite s?ach àite car ùine. Ach aig crioch shea seachduin-

ean, 'n uair a bha " Loch-tor-na-h-eigin " air tràghadh le tiormachd

'aa toiseach-shamhraidh thainig an corp 'am fradharc, agus dh'-

aithnlch a luchd-eòlais cò a bh'ann; ach chaidh a thiodhlacadh gun
amharus air Mac Leòid no air duin' eile. Ach co luath 's a cliuala

Siorram na diithcha mu'n chilis chaidh e, mar a bha dleasnach dha,

'hun an àite. Fhuair e'n corp a thogail—thug e air lighichean

sealtuinn gu mion air, agus chunnaio iadsan athiota nach bu bhàtb-

adh, no sgiorradb a thug a bhàs do'n duine, ach lamb a' mhortair.

Leagadh amharus a nis air Mac Leòid air son an airgid a fhuair

e a db' aona mheall ; agas o nach b' urrainn e cunntas ceart a thoirt

air an dòigh 's an d' fhuair e e chaidh a cbur do'n phriosan gus an

cuirteadh air deucbainn e fa chomhair nam Morairean dearga ana

an lubbirnis. Bho ni no dha a thàinig 's an ratbad bha e còrr

beag 'us bliadhna mu'n tainig an deucbainn air a b-aghaidb; agus

re na h-ùine so bha e, cha "n e nihàin ag àicbeadb a chionta, ach

a reir coltais gun eagal, gun uamhunn.

Thàinig là na deucbainn fa dheireadb, 's ged nach faca duin' air

bith e a' deanamb a ghnionih oillteil, 'n uair a chaidh gach ni mu
'tbirachioU a cbur 'an altaibh a cheile—gu sònruichte 'n uair a

dhearbhadh gu'n robh aige an da phaidhir stocainean a reic a'

bbean bhochd ris a' nibarsanda an latha roimh 'n rabort, cha robh
teagamh mu'n cbuis, agus fhuaradh ciontacb e.

Bha aon nl ro iongantach mu'n fhianuis a thainig 'na agbaidh,

agus a's fìù e ainmeachadh. Bha fear de chombanaich Mhic Leòid

—Coinneach Friseal—a mhionnaich gu"m fac e ann am bruadar
an t-àite 's an robh feadhain de na nèapaieinnean a bhuineadh do'n

mharsanda air am folach, agus 'n uair a chaidh an t-àite a ranns-

achadh fhuaradh iad mar a thubbairt e. Bha Mac Leòid fèin gu
là a bhàis ag ràdh nach d' innis e do'n Fhrisealach, no do dhuin'

eile 'n t-àite an d' fholuich e iad ; agus feudaidb e bhi mar so. Cha'n
'eil ni air bith eu-comasach anns gu'm foillsicheadh Dia an ni so

gus am mortair a thoirt gu peanas. Ach aig an am cheudna tba

e dearbhta gu'n robh Mac Leòid 's am Frisealacb 'n an comban-
aich mu Ò1 co maitb 's mu nithean eile, 's cha 'n 'eil e eu-coltacb

gu'n d' innis Mac Leòd ann am meadhon na misg mu na nèapaic-

innean riombach a bha aige am folach—gu n do dhi-chuimbnich
iad le cheile an gnothach gus an tainig an còmhradh air ais gu
intinn an Fhrisealaich ann am bruadar na b-oidbcbe—cha 'n "eil

sinn a' toirt breith air a' chilis.

Bha Mac Leòid a nis le lagb na duthcba fo bbinn na croiche,

ach ged a bha 'm bas co dliith dha bha e fathasd dall 'an intinn

agus rag 'an cridbe— ag àicbeadh a chionta gu danarra, agus a'

smaoineachadb air a sheana pheacuidhean le deigh 'us clocras. Bu
ro cheart-bhreitheach do'n Tigbearna fbàgail 'na dhoille, 'sna
chruas- cridbe; ach cha'n 'eil tlachd aigesan ann am bas an aing-

idh. 'Si thoil gu'm pilleadh an t-aingidh ris fein 's gu'm biodh e
beò. Tba e ann an Criosd a' tairgsinn grais do cheann-feadhna
nam peacacb, agus tba dòcbas aguinn gu n do bhlais am peacaeh
truagb so de a gbràs slàinteil.

Bha Mr Clark Inbbirnis a' searmonacbadh do na priosanaich

ualr 's an t-seacliduin, ga'n teagasg fa leth, 's ag ùruuigh leò a
bhàrr air sin ; "s thug e aire shònruichte air Mac Leòid a theagasg
's a cbomhalrleachadh. Bha so uile ioma latha gun drughadla, acli

fa dheireadli chur Mac Leòid fios air. Thòisich e mar a b' abbaist

dha air a ràdb gu'n robb e neo-cbiontacb, 'a ag iarraidb gu'n cuir-'

teadb air deucbainn as iir e. Tbug Mr Clark, an àite bbi ga
f breagairt uime so, sparradh ro tbeann dha mu aithreacbas domb-
ain agus trèibbdbireacb a tbaobh Dbe

—

seòladb soilleir mu cbreid-

imb 's an Tighearn loaa Criosd, agus rinn na briatbran so drùgb*
adb trora agus iongantacb air an duine tbruagh. Chrith 'us gbuil

e, 'sdb'eigb e a mach, "Is mi a mhort Murcba Grannd!" agus
dh' innis e gu mion gacb ni man chilis, mar a dhainmicb sinn

cheana. Db' aithris e a chuid mbòr den sgeul cheudna 'an làtb-

air an t-Siorraim, agus aig a chroich, ri b-ucbd a bbais rinn e an
aidnibeil cheudna.

Mar biodb aguinn r'a innseadh ach gu'n d' aidich e a cbionta

bu ghle shuarrach e. Dh' aidich ludas a cbionta ach 's ann an

duibhre an eu-dòcbais a chaidh e 'sios gu dorcbadas iomallacb.

Tha e taitneach r'a thoirt fainear mu'n duine thruagh mu'm bbeil

ar sgeul, gu'n tug e, eadar an la 'san d aidich e a cbionta agus la

a bhàis, gacb dearbbadh a b' urrainn e 'na shuidbeachadh a thoirt

air gu'n robb e da rlreadh aitbreacbail—gun robb e a' pilltinn ri

Dia tre losa Criosd. Bha e, cha 'n e a mhàin a' caoidh air son a

pheacaidhean, agus ag iirnuigh air son gràis ; ach db'fbàs e irios-

al, ciiiin—dh' fhas e teò-chridheach, caoimbneil ris na h-uile, agus

rinn e na bha 'na chomas gu aon eucoir a rinn e a leas-

acbadh fhad agus a ghabbadh i leasacbadh : gu sònruicbte

chuir e earaileau dlùth db' ionnsuidh cuid de 'chombanaich amaid-

eacbd, a bha e fein na mbeadhon gu tharruing a thaoibh. Nochd
e an t-aitbreacbas a bu mho a thobh 'athar 's a mbàtbar; 's aig a'

chroich labhair e gu ro-dbriiighteacb, agus mar Chriosduidh ris

an t-sluagb uile 'bha a làthair. Tha Mr Clark ag ràdh gu'm
bbeil e'n deagb dhòcbas gu'n robb Mac Leòid 'na fliior iompach-

an roimh uair a bbais. Aig an am cheudna, mar bhuineadb do

dhiadbair tuigseach, eòlacb air focal Dbe, agus air cridbeachan

dbaoine, tha e ag ràdh nacb robb e dol na b' fhaide na dachas mu'n

chilis—gu'n robb tuille 's beag dearbbaidh no deucbainn air a

chur air an duine gu ruigheachd air cinnte m'a cbor.

Mar so cbriochnaich an duine truagh so, aig aois tri bliadhna

flchead, a chùrs' air tbalamh ann an tamailt 's ann an cràdb. Tha
ioma ni cudtbromach a tha 'eachdraidh eagallach a' teagasg

dhuinn, gu h-àraidh de'u òigridb, agus ma chaombainear sinn

bheir sinn iomradh air feadhain diubh ann an Aireamb eile. Lean

sinn a' chilis fada na leòr aig an am, agus cbo-dbiinamaid le beag-

an de na briatbran a labhair e fein aig bonn na croicbe.

—

" O ! mo cbàirdean (thuirt esan) tha mi 'labhairt ruibb mar

dhuine o na mairbh; oir is ann marbh do'n t-saogbal so a tha mi.

Ghuidbinn air an òigridh a tha làtbair iad a cbuimbneachadb aa

Cruithfhear ann an làithean an òige. Shaoll mlse gu minic gu'm
biodh ùine gu leòir air fas cràbhaidh 'n uair a thigeadli an t-seann

aois, no'n leaba-thinnis, no 'm has : ach O! is buileach a nibeall mi
mi fbein. Tba mi 'g aideachadh ceartas na binne 'tbugadb 'am

aghaidb, 's tha mi taingeil gu bbeil de reachd 's an riogbachd na
tba 'g iarraidh fola air son dòrtadb fola neo-cbiontaich. « * *

Mar neach o na mairbb tha mi 'guidbe oirbb sibb a sbeacbnadh an

Uisge-hheatha ! O! an t-Uisge beatha. Ged a bhitbinn beò ceud
bliadhna cba chuirinn gloine dh e rim bhilean; agus na biodh

cuideacbd no còmhradh agaibh ri droch bhoirionnaich—ged a

bhitbinn beò ceud eile bliadhna cba labhrainn focal ri aon diubh.

'Siad na nithean sin a thug mise gus an cas truagh 's a bheil mi.
* * # * » (^i^a, 'n abair mi ruibh gu bheil mi ' ann an

Criosd,' ach air chor air bith cha'n abair mi nach 'eil mi a' fagh-

ail a' bhàis ' ann an Criosd; ' oir tha mo dhòigh 's mo dhòchaa

annsan air son slàinte; agus o am mo dhitidh dh' fbairich mi gu
cinnteach gu bheil Dia gràsmhor agus tròcaireach." Chuir e 'u

sin a suas an ùrnuigh so:— "0!mo Thighearna 's mo Dhia hi

tròcaireach riusan uile 'tha làthair an so, agus deònaich gu'n robh

iadsan 's mulnntir eile a' gabhail fairbhein o'n dearbhadh eagalach

a tha ac' an so air toradh 'us crioch beatha mi-bhens 'us aingidh-

eachd." * * * " A nis mo chàirdean slàn leibh

—

slàn leibh

gu bràth, 's gu'n robh an Tighearna g'ur beaunachadh 's a nochd-

adh tròcair dhuibh gu leir."

B' iad so briathran deireannach an duine thruaigh so 's tha

sinn 'an dòchas gu'm hi iadsan uile a bha mar a bha esan aon uair

a' cur ùigh ann an Ò1, an ceòl, 's am baoth-shùgradh a beachd-

smuaineachadh orra-

G

III.

CUNNTAS AITH-GHEARR AIR BEATHA AN DR. ALASTAIR MIIUF-

KAI A BHA 'NA FHEAR-TEAGMSG CHANAINEAN ANN AN OIL-

THIGH DNUNEIDIN.

Thug sinn o am gu h-àm iomradh air daoine 'thog iad feln le

tuigse 'us fòghhuu o clior iosal agus bochd, gu urram, agus cliù;

agus tha'n duine ainraeil sin air a bheil sinn a nis 'dol a thoirt

sgeòil, CO toillteanach air aire 'us moladh ri aon dhiubhsan mu'n
tug sinn eachdraidh fathasd.

t Rugadh Alasdair Murrai anns a' bhliadhna 1775—o cheann a

nis beagan 'us tri fichead bliadhna—ann an Sgireachd ri'n abrar

Minnigaff &nn an Siorramachd Kirkcudbright. Bha 'athair mar
a bha 'shean-athair agus a chàirdean ach beag gu gu leir, 'na chiob-

air, 'na bhuachaille cliaorach, agus mar is minic a chunnaic sinn an
Beòrsa, 'na dhuine tuigseach, fiosrach, measail. Bha a chòmhnuidh

anu an gleann leth-oireach, fada o sgoil; acli cha d' rinn e air an

aobhar so, mar a tha niòran a' deanamh, dearmad air ionnsachadh

a thoirt da cLloinn. Theagaisg e fhein leughadh do Alastair,

agus is fiù an dòigh '= an d' rinn e so ainmeachadh, gu leigeil ris

ni a tha ro shoilleir—" far a blieil an toil gu'm faighear dòigh."

Cha robh leabhraichean air son na h-òigridh co lionmhor, no co

saor 's an la ud 's a tha iad an diugh. 'S e " Leabhar aith-ghearr

nan Ceisdean "—an Carraitch, mar is minic a theirear ris—leis

an Aibideil air a' cheud taobh-duilleig 'an aon leabhar a bha aig an

t-seann duine gus na litrichean a theagasg d'a mhac. Bha e 'doich-

ioU an leabhar so fhein a mhilleadh, mar is bitheanta a tha air a

dheanamh le cloinn air a cheud leabhar a gheibh iad, agus 's e 'rinn

e an Carraitch a chur seachad—cM càlrd-chlòidhe {wool-card) a

ghabhail—litrichean na \\-Aibideil a chur a sios, no tharruing air a

so le bioran-fraoich air a dhubhadh 's an teine, 'us bhàrr a' chlàir

so dh' ionnsaich Alastair, cha 'n e mhàia na litrichean ainmeach-

adh, ach an cur r'a cheile—dh' ionnsaich e ann an ùine ro ghoirid

leughadh gu reidh. Co luath 's a fhuair e an fhad so, chaidh an

Carraitch earbsa ris ; ach dh' fhas e sgith dh'e, agus cha b'iogh-

nadh, oir tha na focail ro fhada, duilich do leanabh. Fhuair e an

sin an Tiomnadh Nuadh a bha mòran na b' usa, agus chaidh e gun
a bheag cuideachaidh o 'athair troimh na h-uile earrann dh'i. Bha
deigh mhòr aig' air an t-Seann Tiomnadh a chionn gu'n robh an

eachdraidh iongantach a bha e 'cluinntin athar aig am an aoraidh

a' leughaidh as a sin a' còrdadh ris gu ro mhaith. Ach bha 'm

Biobull as an robh 'athair- a' leughadh tuille 's luachmhor gu chur

'na làmhan-san, 's bhae iiine mu'n d' fhuair e 'n toileachadh a bha e

ag iarraidh. Mu dheireadh chunnaic e ann an ciiil air chor-eigin

de'n tigh seana Bhiobull a bha air dol as a cheile, agus a chaidh a

chur seachad gus am faighteadh àird air a cheangal a rithis a suas.

Ghabh e seilbh 's an ulaidh so le mòr aoibhneas, agus ghoid e air

falbh e a lion duilleig 'us duilleig gus an d' fhuair e chur 'an ion-

ad tasgaidh dha fhein. An sin an uaignidheas, agus gun chòmh-

nadh, gun seòladh o dhuine, leugh e gu mion 's gu dlùth an t-

Seann Tiomnadh, o cheann gu ceann, agus dh' ionnsaich e eachd-

raidh nan Righrean 's nam Fàidhean air dhòigh 's nach do leig e

as a chuimhne iad fhad 's bu bheò e. Bha 'eòlas air a' Bhiobull

co mion 's gu'n robh e cur mòr ioghnadh air na ciobairean mu'n

cuairt 'n uair a tliigeadh iad 'hun an tighe; ach cha robh rathad

aig 'athair air a chur do'n sgoil, 's mar so dh' fhan e re bhliadh-

nachan gun leabhar aige ach am Biobull, gidheadh e ga 'shior-

leughadh. Chuireadh e uair 'us uair a shealtuinn an deigh nan

caorach, no gleidheil nan uan 'an am an tearbaidh; ach cha robh

e riamh maith air an obair so. Bha e goirid 's an t-sealladh air

dhòigh 's nach bu leur dha na caoraich a bheag a dh' astar uaithe;

agus a thuille air a sin bha 'aire 'us ùigh daonnan air ionnsachadh

ged nach robh e 'faicinn ciamar a b' urrainn dha ruigheachd air.

Mu'n am so thainig brathair-màtbair dha mu'n cuairt. Bha

beagan airii'id aig an duine so, agus ghabh e os làimh pàigheadh air

son Alastair ann an sgoil ISew Galluwaif. Blia an g-iuUan Ian

aigheir 'n uair a cliual' e so. Cliaidh e do'n sgoil gun dàil, 's ged

a bha chlann eile an toiseach a" magadli air air son ionia cleachd-

uinn iongantaich a bha aige mar " èun monaidh " cha b' fhada gus

an robh e air thoiseach air a' chuid mhòr dhiubh le 'tliuigse, agus

gu sònruichte le fhlor dhichioU 's le 'uàsuinn. Ach nio thruaighe!

f'huair e briseadh cridhe niòr 'an iiine gle gboirid. Cha robb e

thairis air tri miosan 's an sgoil 'n uair a dh'fhàilnich a shlàinte

—dh' fhàs e CO lag 's gu'm b' èigin a tholrt dhacbaidli gu tigh

'athar, agus bha e 'n sin car chuig bliadhna gun cbòmhnadh thaobh

leughadb o dhuin' air bith, agus gun cbothrom air a bheaga leabh-

raicbean f liaotainn ged a bha 'chridhe 'an sior thòir orra. Ach
mu'n am so fhuair e greim air aon leabhar a thug mòr shòlas dha,

agus a bha 'na mlieadhon sonruichte gu a eheura a sdiùradb agus

a shoerachadh re na bha roimhe de 'shaoghal. B' e so Salmon s

Geography—leabhar a bha 'toirt cunntais air duthchannan an t-

saoghaii gu leir— air an lucbd-àiteachaidb—an cor 's an cleachd-

uidhean fa leth

—

eòlas-cruinne no eòlas-cè mar a theirear ris. '1 ha
an t-eòlas so a nis air a thoirt do chloinn feadh Sgoilean na diith-

cha 'am bitheantas. Ach 's aiumic iad a tha 'de.inamh a leithid

de bhuil dh'e 's a rinn Murrai. Bha e 'smuaineachadli gu trie air

caochlaidh coltais 'us dealbh nan duthchannan, air am fonn, an sion,

's am barran fa leth ; ach 's e caochladh cànainean nam fiueacbean,

's nan trèubhan fa leth a thog ionghnadh gu h-àraidh. Air a so

bha e 'meòrachadh gu trie, agus ri ùine, mar a chi sinn an deigh

dol air ar n-adhart, dh fhàs e fein 'na fhear-chaniuean co ainmeil

's a bha riamh ann an Albuinn. Bha e nis da bhliadhn deug a

dh'aois, agus o na chunnaic athair nach deanadh e feuin air a

chiobaireachd thug e cead dha feuchainn ri aran a chothachadh air

an Sgoileireachd. 'S e 'cheud oidhirp a thug e dol a theagasg

clolnne tuathanaich 'sa choimhearsnachd, agus s e na bha thuar-

asdal aige sea tasdain deug 's an leth-bhliadhua. Bha so f hein 'na

bheairteas dhàsan nach do làimhslch ach gann peigliinn riamh
roimhe. Cheannaich e leabhar no dha leis; agus dh' ionnsaich e

air an leth bhliadhna so, gun seùladh o dhuin' air bith, a bhi 'ua

dheagh chunntair.

Mu'n am so chaidh 'athair gu bhi *na chiobair air baile eile a

bha na bu dluitheair Sgoil na Sgireachd, agus 'an so fhuair Alast-

air cothrom air dol do'n sgoil tri lathan 's an t-seachduinu car mios

no dha. 'S a' gheamhradh chaidh e rithis a theagasg cloinoe, agus

air an ath shamhradh fhuair e tachdan eile s an sgoil; agus 'an so

thionndaidh e 'aire gu sonruichte gu cànainean ionnsachadh. Bha
e 'na bheacbd dol do dh' Innsean na hàird an Jar, agus thòisich e

air Fraingis 'an dull gu'm biodh i fcumail dha an sin, agus 'an ùine

ro ghoirid leughadh e leabhar Fraingis air bith. Bha balachan eile

's an sgoil aig an robh a' cheud leabhar Laidinn; ach dh'fhas e sglth

dh'e—thug e suas an oidhirp. Fhuair Murrai greim air an leabhar

's cha b' ann cosmhuil j'ls an lunndaire eile a bha esan. Dh' oib-

rich e air ach beag a latUa 's a dh' oidhche agus cha d' fhuair e càs,

no duilgheadas 'na ionnsachadh. Tha e ag innseadh sgeòil car ait

mu'n mhaighsttr-sgoil, ach ni a rinn mòr fhèum dhàsan aig a'

cheann ma dheireadh. Bha am maighstir 'na shàr sgoileir, 's bha
clann 's an sgoil ag ionnsachadh Laidlnn 'us Greigis. Ach bha
Murrai tuille 's bochd gu pàigheadh air son fòghluim annta so,

's cha robh fiuthair aige gu'm faigheadh e leasan annta am feasd

o'n mhaighstir. Latha 'bha 'n sin thuit dha ann an dol do'n sgoil

an leabhar Laldinn (an Grammar) a thoirt leis 'an àite an leabh-

air Fhraingis a bu choir dha. Cha tug e an aire d'a mhearachd
gus an d'rainig e an sgoil, 'sbha eagal mòr air gu'm faigheadh e

feuchainn ris air son a mhi-chùraim. Ach ciod an latha 'bh' ann

ach latha Feille. Bha aon 'us aon de 'luchd-eòlais a' taghal air a'

mhaighstir-sgoile—feadhain diubh 'ga thoirt a mach 's a' gabhail

a sgeòil 's an tigh-òsda, agus mar is minic a thachair " bu luaithe

deoch no sgeul " Fhliuch am maighstir a bhile co bitheanta

's an uair a chaidh e 'n sgoil gu'n robh sogan sunndach air. Bha fior

ghean 'us aoidh air, 's 'nuair a chunnaic e leabhar Laidinn Mhurrai
'an àite bhi crosda ris 's ann a thubhairt e 'sa' mhionaid, o na bha
deigh aig' air Laidinn gu'n tugadh e Laidinn dha. Bha so na naigh-

eachdaobhach do MhurraL Bha nis cothroni aige air a' chainnt sin

ionnsachadh o dheagh fhear-teagaisg agus cha d' rinn e mi-bhuil de'n

chothrom. 'An iiine ghoirid bha e 'na shàr sgoileir. Co luath

'sa fhuair e an uachdar air an Laidinn thug e aghaidh air Greigis

—beagan 'na dhelgh sin air Eabhra, agus le ro bheag cuideach.

aidh (oir dh' fheum e an sgoil t hàgail) dh' ionnsaich e an da chàn-

ain so cuideachd. An taobh a mach de'n chuideachadh a fhuair e

o'n mhaighstir-sgoile ann an Laidinn, 's am Fraingis 'si thuigse

's a threuntas fhein a rinn gach ni eile air a shon am fad so. Ach
mu'n am so thòisich e air sgriobhadh litrichean 'an Laidinn 'san

Greigis gu ministeir na Sgireachd

—

Mr Maitland. Nochd esan

caoimhneas dha, us thug e dha na h-uiread de leabhraichean fògh-

luimte a bha 'nan taic mhòr dha.

Shaoileadhmaid gu'n robh cànalnean gu leòir aige nis, agus gu'm
fasadli e sgith de shior ruagadh an ionnsachaidh. Ach far a bheil

fior dheigh air fòghlum mar is mo a gheibhear 's ann is mo a dh'-

iarrar. Mar is àirde a dhirear beinn an eòlais 's ann is fearr a

thuigear ciod an fharsuinngeachd ghlòrmhor a bhiodh fa chomh-
air na sul na'm faighteadh gu 'muUach, agus mar so tha 'n deigh

air direadh nas àirde a' sior f has nas deine. 'S ann mar so a dh'-

fhairich 31urrai, agus streap e air aghaidh gun urrad ach gann
's anail a tharruing. Ann an leughadh na h-Eabhra thachair foe-

ail air de chànainean eile na h-àird an Ear, gu sònruichte de chàn-

ainean Phersia agus Arabia a tha'n dliith dhàimh ris an Eabhra,

agus mar an ceudna de chànainean Abyssinia (seann Ethopia) agus

ghabh e air aghaidh gus an d' ionnsaich e iad so, agus mòran, mòr-

aa a bharrachd orra.

Innsidh sinn ann an so sgeul mar dhearbhadh air na teangalbh

so; ged is ann ioma bliadhna an deigh an ama mu'm bheil sinn a

bruidhinn a thachair a' chùis. Bha duin'-uasal Sasunnacli do m
V axnxn Mr Salt 'nm theachdaire, no 'na f hear-gnothaich o righ

Bhreatuinn anns an Eiphit, agus air feadh nna diithchannan mu n

euairt. Tba Abynsinia mar a tha fios aig air luchd-leugbaidh

dlùth air an Eiphit. Chuir fear de uachdarain na tire sin litir air

a sgriobhadh 'an cainnt Ethopia le Mr Salt gu righ Bhreatuinn.

Ach cha b' urrainn Mr Salt, no duin' eile mu'n chiiirt a leughadb.

Cha d' f huaras duine 's an rioghachd a leughadh i ach Dr Murrai,

Leugh, agus dh' eadar-theangaich esan i gu reidh "s gu b-ealamh.

Ach tha sinn a' dol troimh ar naigheachd.

An deigh dha tachdain a thoirt air teangaibh na h-àird an Ear

thachair leabhar air 's an robh focail Thuathach, agus chaidh

e air aghaidh air an luirg so gus an robh e suas ri cànainean

Lochluinn, na Suaine, agus nan cearnaehan sin. Mu'n am cheud-

na thuit leabhar Oidhealtach (Welsh) 'na làmhan. Thionndaidh

e rithe so 's ris na meòir eile de'n Ghaelic agus dh' ionnsaich e

tuille m'an deighin na, tha sinn a' creidsinn, aon duine 'tha an

diugh 's a' Ghàedhealtachd.

Bha e nis naoi bliadhna deug. Bha tuille fòghlulm aig na bha

ach beag aig duine 's an dùthaich; ach 'na dheigh so gu leir cha

robh 'ionnsachadh ro òrdughail, no riaghailteach—cha robh e

freagarrach air son suidheachadh no dreuchd ach suidheachadh a

bha tuille 'us iosal air a shon, 's bha e gun fhios aige ciod a dhean-

adh e. B' e mhiann 's a dhùrachd gu'm faigheadh e dol do'n

Oilthigh (^College) far am biodh an luchd-teagaisg a b' fhearr aige,

agus gach cothrom aige air Ian ionnsachadh fhaotainn. Ach cha

robh airgiod, no càirdean aige, 's mar so cha robh e 'faiclnn dòigh

's am b' urrainn dha ruigheachd air an ni air an robh urrad dheigh

aige. 'Nuairabha e 's an staid so thòisicb e air sgriobhadh

Bàrdachd, ann an dòchas le leabhar a chur a mach e fein gu'n

deanadh e airgiod agus gu'n coisneadh e ccliii. Ach thach-

air air fear aig an robh deagh choir air omhairle a thoirt

m'a leithid de chùis — b' e sin Burns ainmeil — dh' innis

esan dha nach robh mòr làmh aig' air a' Bhàrdachd, 's gu'm
b' fhearr dha a leigeil seachad. Ghabh e a chomhairle,

agus thug e oidhirp air leabhar eile. B' e sin leabhar Laidinn air

eadar-theangachadh gu Beurla; ach ged a bhuilich e mòr shaoth-

air air a so cha 'n fhaigheadh e duine 'bheireadh sgillinn airgid

dha air son oibre, 's bha e far an robh e roimhe.

Is minic a tha eobhair ag eiridh dhuinn far am beag ar fiuthair

ris, agus is ann mar so a thachair dhasan a nis, Bha ceannaiche,

no marsanda-falbhan do'm b' ainm Mac Harg a bha 'siubhal mòr-

an àiteachan. Fhuair e eòlas air Murrai. Ghabh e speis mhòr
dh'e, agus gach taobh a bha e 'dol bha e a' sgaoileadh a chliu, 'sa'

caoidh gu'n robh gill' ògaigan robh feartan co ro chomharraichte

air a chuibbreachadh 's air a ghleidheil fodha leis a' bhochduinu

air dhòio^h 's nach b' urraian e rui(i;lieaclid air an àite àrd air an
robh e airidli. Blia e ^a cliur so 'an ceill ann an iJunèidean, agus
am measg na cuideachd bha fear d'am b' ainm Kinnear a bba na
fhear clò-bhualaidh {pìinter), agus 'na dhuine tuigseach mar a tha

mòran da lucbd-ceird. Rinn cunntas a' mharsanda mòran drùgh-
aidh airsan, agus cha do cblos e gus an d'fliuair e 'cbiiis a chur
air beul-tbaobh an duine urramaich agus theò-chridhich sin a bha
daonnan 'na charaid do'u bhochd, s do 'u fheumach—a bha 'na

Fhiok Charaid do na Gàedheil ma bha caraid riamh aca—b' e

sin Principal JBaird, àrd cheann-suidhe 'an Oilthigh Dhuneidin.

Chuir esan man cuairt Murrai a thoirt do Dhuneidean. Cheas-

naich e fein 's an luchd-teagaisg eil' e, agus 's ann le mòr iogh-

nadh a dh' eisd iad ris; oir bha Ihòghlum ro àrd—da rireadh iong-

antach, 'n uair a bheir sinn fainear cia ro bheag cothroim a bha
•ige. Thug iadsan gun dàil dha dòigh bheathachaidh aig an Oil-

thigh, le aon de na Bursaries sin a tha fo'n sdiiiradh a bhuileach-

adh air, agus a nis bha e taiugeil, 's bha e soiia ; oir fhuair e e fein

far am b'e miann a chridhe bhi, agus sin air a thoirt mu'n cuairt

tre mheadhonan as nach robh an earbsa 'bu lugha aige.

Cha robh e fada 's an Oilthigh 'uuair a thioundaidh e 'aire gu
dreuchd cudthromach na ministreileachd. Chaidh e troimh na
ceuman a tha air an comharrachadh a mach le Eaglais na h-Alba

chum uUmhachaidli air son an dreuchd so; agus a bhàrr air a sin

bha e sior thional fògldum mu nithean eile, 's gu h-àraidh mu na
cànainean air an do shocraich e intinn os ceann nan uile. Dh'-

f ban e dlùth air da bhliadhn-deug "an Duiieidin, ag èiridh gach la

ann am meas 's ann an cliii; 's an sin 's a' bhliadhna 1806 fhuair e

Sgireachd Urr ann an Siorramachd Dhunfris. Dh' fhan e "n so

sea bliadhna a' toirt dliith aire air a dhleasnas mar mhinisteir, agus

a' sior leughadh 's a' sgriobhadh mu'n ni air son an robh a leithid

a thàland air a bhuileachadh air. Aig ceann shea bliadhna (1812)
chaidh a thaghadh gu suidheachadh eile a bha ro thaitneach dha,

's air son an robh e na b' iomchuidh na aon duin' eile 'an Albuinn—
's e sin gu bhi na f hear-teagaisg Eabhra 'us chànainean eile na

h-àird an Ear ann an Oilthigh Dhuneidin. Bha e a nis 's a*

cheart àite sin a bu mhiannaiche leis, agus car na h-iiine ghoirid a

bha e ann rinn e mo ' fheum—chuir e mòr ionghnadh air na ceud-

an a bha ga nisdeachd leis an ro fharsuingeachd 'us shoilleireachd

eòlais a bha aige air na nithean sin a bha 'coimhead dorcha, do-

thuigsin do chàch. Ach cha b' e toil an Tighearna fhàgail ach re

tamuill air an talamh. Air a' cheart bhliadhna an deachaidh e do

Dhuneidean rinn an caitheamh greim air. Bha e, mar tha mòran
fo'n ghalar mhealltach agus bhàsmhor sin, a' smaoiueachadh nach

robh air ach fuachd a thilgeadh e dh' e a thiota, agus mar so cha

do ghabh e ro chiiram air bith dh'e fein. Chaidh e air aghaidh

a' teagasg, a' leughadh, 's a' sgriobhadh gach la; ach ann an deir-

eadh earraich na bliadhna sin ghearradh as e gu h-obann. Chao-
chail e aig aois ochd bliadhna deug thar fhichead, agus b' ainmic

duine air an robh a leithid a dh'iondrainn no chaoldh. Chaochail

e aig aois òig; ach an uair a sniuainicheas sinn air na rinn e chi

sinn gu'n robli a bheatha fada agus buadhmhor seacb beatha na

cuid mhòir de mhuinntir an t-saoghall, a tlia 'cur seachad an làith-

ean ann an leisg 's an lunnd—gun ni a dheanamh eadar am breith

's am bàs a's fiii alum no cuimhne. Bha esan car mòran bhliadh-

nacban ag uUmhachadb eachdraidb air uile chànaiiiean na Roinn-

Eòrpa. Cha do chaomhaineadb e gus an obair so 'chriochnach-

adh, agus cha tug e ach mar gu'm b' eadh a' cheud snaigheadh

garbh do roinn air bith dh'e. Chaidh an leabhar so chur a mach
'an deigh a bhàis, agus neo-choilionta mar a tha e cha 'n 'eil leabh-

ar air bith a's aithne dhuinn 's a bheil tuille de eòlas domhain
agus soilieir air na poncan mu 'bheil e 'g iomradh. Sgriobh e ni

'us ni eile a bhàrr air a so; ach 's e eachdraidb nan cànainean gu
h-àraidh air son a bheil cliù air; agus tha e ro airidh air gacb cliii

a fhuair e.

Bha muinntir Dhuneidin—bha muinntir na h-Alba uile, agus

daoine fòghluimte feadh na Iloinn-Eòrp' am bitheantas a' caoidh

gu'n deach' a ghearradh as ann an trein' a neart, agus thug an

Rlgh mar dhearbhadh air a' mhiagh a bha aigesan air dubharai

d'a bhanntraich fhad "s bu bheò i.

Cha 'n fheud sinn a bheag tuille a ràdh aig an am. Ach nach

ro mhòr a mhisneach a tha eachdraidb an duine ainmeil so a' toirt

de'n òigridh gu bhi oidheirpeach, dichioliach ann an ruigheachd

air eòlas; agus nach mòr an t-aobhar nàire a tha aig na niiltean

cloinne do 'm bheil e fichead uair nas usa ruigheachd air

fòghlum na bha e do'n Dr Mhwrai, ach nach gabh de dhragh
urrad agus aon chànain fhèin ionnsachadh gu maith. Is ro mhòr
an t-aobbar nàire agus eagail a tha aig iomadai pàrant do'm bheil

e furasda ionnsachadh a thoirt do'n cloinn nach cuir iad fein gu
sgillinn chosdais ann an leabhar a thoirt dhoibh—nach gabh a

bheag no mhòr de chùram mu'n gleidheil anns an sgoil ged a

gheibh iad a nasgaidh i.

G.

IV.

CUNNTAS AIR COINNBIH ARD-SHEANADH EAGLAIS NA H.ALBA
AIR A' BHLIADHNA SO.

{Air a leantuinn o'n Aireamh mu dheireadh.)

Di'r-daoine.—Air an la so thug Dr Hunter, fear de mhinisteir-

ean Dhuneidin, a stigh cunntas mu shaothair a' Chomuinn a chuir-

eadh air leth air son iompachadh nan ludhach. Tha ceithrear

mhinisteirean fo làimh Eaglais nu h-Alba, a' saoithreachadh anns

an obair bheannaichte so— fear dhiubh fad air falbh ann an àird

an Ear an t-saoghail ann an Cochin-China. 'S e Mr Laseron
is ainm dha, agus a bhàrr air a bhi 'searmonachadh tha e 'seal-

tuinn thairis air da sgoil—te dhiubh air a teagasg le 'inhnaol agus
an te eile le Miss Young. Tha mòran de chloinu ludhaieh anns

na sgoilean so, agus a bhàrr air a' nihaith a tiia air dlieanadh

dhoibhsan tha cuid de luchd an iodhoil-aoraidh mu'n cuairt, agus
cuig no sea de Phapaiiaich a tha air gabhail ris au t-Soisgeul fo

shearmonachadh 3Ihr Laseron
Bha i'ear eile de mhiuisteirean (no Missionaries) ar n-Eaglais

'an Timis ann an Africa, a bha aon uair 'na ludhach e fein, ach a
thaig gu eòlas na flrinn. 'S e Mr Davis is aium dhàsan. Bha e

o clieanu bhliadhnachan 's a' bhaile mhòr ud, agus bha lionmhoir-

eachd de na h-Iudhaich ga eisdeachd ; ach an uraidh an uair a bha
mòr dhrùghadh 'ga dheanadh air aon 'us aon dhiubh dh' eirich

each a suas ann am fior naimhdeas 'na aghaidh, agus cha do chlos

iad gus an d' fhuair iad fhògar air falbh as an diithaich. Tha
e a nis ann am Breatunn a' f'eitheamh gus am fosgail an Tigh-
earna dorus dha ann an àit-èigin eile.

Tha Mr Little ann an Carlsmhe 's a Ghearraallt. Tha mòran
ga eisdeachd, agus tha aon 'us aon diubh ag ràdh ris gu bheil iad

a' creidsinn ann an Criosd, ged a tha eagal roimh thàir 's roimh
gheur-leanmhuinn—oilbheum a' chroinn-cheusaidh—ga'n gleidheil

o 'aideachadh gu follaiseach.

Tha Mr Douglas a' searmonachadh am measg nan ludhach ann
an Lunnainn fai a bheil na miltean diubh—far a bheil iad a' sior

thighin 's a' falbh—feadhain as gach cearna de'n t-saoghal. Tha
coi-thional lionmhor aigesan mar an ceudua, agus chaidh aon 'us

aon diubh a ghabhail a steach^gu follaiseach do'n Eaglais Chriosd-

uidh.

Tha na teachdairean so gu leir a' saoithreachadh gu dlùth,

agus gu trèibhdhireach anns an obair mhaith a ghabh iados làimh.

Tha iad a' nochdadh fior ghràidh do Chriosd agus do'm bràithrean

fein a reir na feòla, agus tha e gun teagamh na ghnothach tait-

neach gu'm biodh ar n-Eag!ais a bha o cheann co beag iiine gu
buileach caoin-shuarrach mu " chaoirich sgaptatighe Israeli," a nis

a deanamh urrad air an son—a nis a' gleidheil a suas ceithrear

mhiuisteirean eudmhor, diadhaidh gu eòlas air an t-Slànuighfhear

uile-chuamhachdach agus ghràsmhor a thoirt dhoibh. Cha 'n 'eil

teagamh aguinn nach bi mòr shoirbheachadh leò, agus nach bi

beannachd air a shealbhachadh leosan a tha 'g iarraidh maith

Israeli.

Tha e na ni gle iongantach a thaobh nan ludhach aig a cheart

am, cha 'n e mhàin gu'm bheil mòr mhosgladh nam measg feadh

an t-saoghail gu leir, a' sealtuinn ri piltinn do'n dùthaich fein

mar ni a tha 'tarruing dliith, ach gu'n d' fhuair iad Ian chead o'n

Turcach a tha riaghladh os ceann ludea teampull dhoibh fein a

thogail ann an lerusalem. Fhuair iad an cead 's a' choir so o

cheann ghoirid, agus tha ceudan mile airgid air an cur cruinn leo

air sou toiseachduinn air an obair mhòir, Ciamar a theid a' chuis

leo, DO clod a tbig as a so 's a' cheud del a much cha 'u urraiuu

duln' air bith a ràdh ; ach tha e 'na chomharra, maille ri mòran

eile, gu bheil na làithean deireannacb a' tarruing dlùth oirnn.

'S gu elnnteach bu choir do gach aon a blii le uile cbridhe a' saoith-

reachadh gu slighe uUnihacbadh air son an Tighearna.

Thugadb a ris fa cbomhair an Ard-Sbeanaidh le Mr Muir,

minlstear Dalmeny dluth air Duneidean, cunntas air na rinneadh

leis a' Ciioniunn sin a cbaidh a chur air leitb air son casg a cbur

air mi-stuaim a thaobh oil feadh na diitbcba. Tha iad so a cur

'an ceill ni a tba tuilie 'us soilleir gu bheil misg a sgrios ua milt-

eau air feadh na diitbcba, agus gun teagamb air bitb 's i a' mhisg

an t-inneal is cumhachdaicbe agus is marbhtaicbe a tha aig Satan

air feadh na tire; ach tha mòran Sgireacbdan 's a bheil atharrach-

adh chum na codach is fearr ga nochdadh fein. Tha iomad aon a'

S""ur gn buileacb de'n òl ; agus tha eisiomplair na muinntir so a'

toirt air mòran eile fas nas faicilliche—agus gu sònruicbte tba

daoine gu bitbeanta 'sgur de Ò1 gu buileacb aig am tiodblacaidh,

no tòraidb, agus baistidh. Tba iad a' cur 'an ceill gu'm feudta

mòran maith a dbeanadh le àireamb nan tigbean-òsda a luglidacb-

adh; ach 's e an t-aon ni sònruicbte daoine fa leitb—gach aon air

a shon fein—a' smuaineachadh air a' chùis, agus a' leirsinn cia

araaideach, cia cuthaich, cia ciontacb 's a tha e dhoibb a bbi

'caitbeadh am maoin ann a bhi sgrios an anama agus an corp fein

—a bhi 'toirt orra fein bocbduinn, cràdh, agus dòruinn shiorruidh

an ualr a bha e ro fburasda an seachnadb gu leir.

Tba aobbar na measarraehd, agus na stuaim gun teagamb a'

soirbbeacbadb feadh an t-saogbail, ach is mòr, mòr a tha fatbasd

r'a dbeanamb mu'n urrainnear a ràdh gu bheil daoine a' tighin beò

gu stuama mar a tha gràs Dhè, agus gliocas do'n taobli fein a'

teagasg dhoibb. Biodh gach duine a' toirt an dliitb aire dha fein

anns a' cbùis so, agus le 'eisiomplair agus le 'cbombairle a' cur air

aghaidh an aobhair sin a tha na b-uile ag aideachadb mar aobbar

maith ged a tba iad co ainmic ag aontacbadh gu 'leanmbuinn iad

fein.

Di-haoine.—Thug Mr Veitch, fear de mhinisteirean Dhuneid-

ean, a stigb cunntas air saothair a' Chomuina a chuireadh air leth

air son an t-Soisgeil a chraobh-sgaoileadh ann an Innsean na h-àird

an Ear; agus mar a bha sinn gu minic a' cur 'an ceill, tba e uile-

dhleasnach dbuinn aire sbònruichte a thoirt gu'm bi an Soisgeul

air a shearmonachadh do na muilleinean a thugadb ann an sin air

dhòigh CO iongantach fo smacbd na rioghachd.

Tha 'n Sgoil a tha aig ar n-Eaglais ann am baile mòr Chalcutta

a' soirbbeacbadb gach bliadbna— tha còrr 'us naoi ceud gu leth de

chloinn a' fagbuinn fùghlum feumail agus Criosduidh ann an sin.

Tha còrr 'us sea ceud ann an Sgoil 3Ihadras, agus tha àireamb

mhòr mar an ceudua ann an Sgoilean Bhcinbay. Tha a chlann

so uile a' leugbadh nan Sgriobtur. Tha moran diubh a' lean-

mbuinn, ga aindeòin so, ris an iodbol-aoraidb 's an deacbaidh an

àrach; ach tha feadhain diubh o bbliadhna gu bliadbna, a' tighin

gu Criosd aideacliadh, agus tha mùran dhiubh nach tainig an fhad

so a' leirsinn gu soilleir amaideachd aa iodhoil-aoraidh, ach cha 'n

'eil e coltach gu'm mair iad 'an ceaugal ri ni a tha iad a' faireachd-

ulnn a bhi falamh, fas—a bhi amaideach agus mealltaeh. Tha na

ministeirean agus na maighstirean-sgoile a tha aig ar n-Eaglais

anns a' chearna sin de'n t-saoghal a' deanamh an dleasnais gu
trèibhdhìreach, agus gu dileas : ach is ion a chulmhneachadh gach

am nach 'eil ach àireamh ro shuarrach de luchdteagaisg aguinn

ann an sin—nach 'eil ar n-Eaglais ; 's e sin ar coi-thionail—ar

teaghlaichean—ar daoine fa leth, a' deanamh an fhicheadamh cuid

a dh' fheudadh iad a dheanamh, agus a bu choir dhoibh a dhean-

amh air son an t-Soisgeil a dheanamh aithnichte air feadh na h-

lompaireachd fharsuing agus àillidh a tha aig Breatunn anns a'

chearn' ud den t-saoghal. Cha deachaidh ach suim gle shuarrach

a chruinneachadh air a' bhliadhna so—mu thri mile 'us cuig ceud.

Tha cosdas gach sgoil 'us eaglais an ceann a cheile a' tighinn

gu ceithir mile 'us cuig ceud ; agus gu cinnteach bithidh e 'na

chilis nàrach, agus pheacaich do'r sluagh ma dh'fheumar feadh-

ain de na sgoilean ud a dhiinadh, agus de na searmonaichean ud a

chur 'nan tàmh. Tha sinn 'an dòchas nach leig ar coi-thionail a

leithid so de thàmailt air ar n-Eaglais; ach gun toiriad seachadgu

suilbhir air son aobhair co beannaichte, agus co glòrmhoir.

Thainig a ris ciiis mhi-thaitneach fa chomhair an t-Seanaidh.

Bha alladh air a thogail mu Mhr Hope ministear Lamington ann

am Preshiteri Bhiggar, a' cur an ceill gun robh e ciontach ann

am mi-stuaim. Chaidh an gnothach air bheulthaobh na Cleire;

ach 's coltach gu'n robh iad car màirnealach ann an rannsachadh

mu'u chilis, agus bha a nis casaid air a dheanadh 'n an aghaidh a

chionn gu'n robh iad a' cur dàil ann. Chaidh òrduchadh dhoibh

an gnothach a mhion-rannsachadh gun dearmad air bith, agus dol

air an aghaidh a reir riaghailtean na h-Eaglaise.

Di-Sathuirne.—Air an la so thugadh cunntas a stigh le cuid-

eachd no Comunn de dhaoin'-uaisle a tha 'cruinneachadh airgid

air son còmhnadh a dheanadh leis gach aobhar Criosduidh a tha'n

Eaglais a' giulan air a h-aghaidh. Lai/ Association a theirear

riuth, ari-us tha na daoin'-uaisle so toilteanach air mòr-chliù air son

am fialuiddheach. Tha iad a' crunneachadh cunntas mhiltean

phunnd Sasunnach, agus tha so air a roinn leò mar a chi iad feum

am measg nan aobhar Criosduidh sin anns a' bheil ar n-Eaglais gu

h-àraidh a' saoithreachadh.

Thainig a ris ciiis o Phreshiteri Pheairt, agus o Sheanadh

Pheairt 'us Shruila, anns an robh casaid 'an aghaidh aon de mhin-

isteirean Pheairt, Mr Murdoch, air son e bhi 'togail mòran iorgh-

uill 'us co-stri gun aobhar am measg nam foirfeach 's na Cleire m'a

thimchioll. Chaidh òrdachadh gu'n tugtadh achmhasan'us cronach-

adh dba air son a ghnàthachaidh mhi-sheirceil, agus a thuille air

a sin gu'm biodh e air a dhruideadh a mach o gach cuirt eaglais

gu ath-choinneamh an Ard Sheanaidh.

'Na dlieigh so thugadh gnothach fathasd na bu chràtaiche air

ai^haidh. I31ia Mr Newlands, aon de mhinisteirean Abaireadhain
air fhaotuitin ciontach ann am mòran misg agus mi-bhcus, le

Cleir, no Presbiteri an àite. Tliug e chùis g-u Seanadh Abair-
eadhain, agus a ris gus an t-Ard-Sheanadh: ach cha tainig e air

aghaidli gu e fèin a dhion, agus chuir an t-Ard-Sheanadh air ciìl

e—'se siu, tbug iad uaithe a dlireuclid 'us inbhe niar mhinisteir an
t-Soisgeil, agus mar so tha e 'call a bheathacbachaidh mar mhin-
isteir Sgireachd.

Di-luaÌD.—Be so latlia mu dheireadh na coinnimh, agus thain-

ig ioma gnotbach fan comhair uach 'eil ùin' aguinn air ainmeach-
adh. Acli theireamaid focal no dhà mu aon ni ro chudthromach
a bha air am beul-thaobh air an là so, s e sin na Riaghailtean a

tha r'an leaumhuinn ann am ministeirean a shocrachadh ann an
I^gireachdan, no a cheangal ri eaglaisibh. Chaidh beagan ath-

arrachaidh a dheanadh air na riaghailtean so, ach 's e 'n ni sòn-

ruicbte mu'n deighin a dh'iarramaid air ar luchd-leughaidh a

thoirt fainear, gu bheil gach ministeir r'a chur air dheuchainn an
làthair an t-sluaigh, agus na Cleire, agus ma dhearbhar ni air bith

mearachdach 'na theagasg, no olc 'na ghnathacliadh, no eadhoin
gu bheil e air dhòigli air bith mi-fhreagarrach air son an àite, gu
bheil e ri blii air a dhiiiltadh; agus ma dhiùltar e air son mear-
achd, no meang de'n t-seòrsa so cha n 'eil lagh na reachd 's an
rioghachd a chuireas a stigh e. Tha daoine gu minic ag eigh-

each nach 'eil comas aig coi-thionail Eaglais na h-Alba air minis-

tear air bith a thairgear dhoibh a dhiultadh. Ach tha Ian chom-
as—ma tha urrad agus aon duine anns a' choi-thional gu leir a tha

'dearbhadh ni air bith a tha olc 'na aghaidh feumar a chur air cùl;

agus tha e iomchaidh gu'm biodh fios aig càirdean ar n-Eaglaise
ciod an t-saorsa a tha aice anns a' chùis so.

Chaidh mòran a ràdh mu Sgòilean na h-Eaglaise air an la so;

ach o na thug sinn sgeul air a' chùis so roimhe cha bhi sinn a'

tighin thairis oirre a nis.

Thug sinn iomradh an uraldh air an oidheirp a bha air a
thabhairt leis a' Phàrlamaid gu atharrachadh a dheanadh air lagh
a phòsaidh ann an Albainn (cùis air leth gu buileach bho 'n ni a

dh' ainmich sinn a thaobh nam peathraichean-ctile). 'S e bha 'm
beachd na muinntir a bha air ti an atharracbaidh gu'm biodh e

laghail do chàraidean pòsadh le dol 'an làthair clèirich àraldh a
bha air a chur air leth air son an dreuchd; agus 'an deigh brath a
thoirt dhàsan roimh an am gu'n robh run pòsaidh eatorra, an ainm-
can a chur a sios 'na leabhar-san mar chàraid phòsda—cha bhiodh
fcum air dol an làthair ministeir, no guth ùruuigh no beannach-
aidh a bhi mu'n aobhar. Thugadh an oidheirp cheudna am bliadh-

na as ùr; ach chuir an t-Ard-Sheanadh a ris litir-iarrtais a suas 'na

aghaidh, agus tlwa sinn ro thoilichte fhaicinn gun deachaidh an
gnothach a leigeil seachad bliadhna eile fathasd—no car tachdain

aig a' chuid is lugha, gu bheil an lagh a' marsuinn mar a bha e.

'Na dheigh so thugadh air an aghaidh cùisean Mhinisteirean o
Eaglaisean us Comuina eile a bha 'g iarraidh a steach do Eaglais

na h-Alba. 1. Dr Craig a Cupar Fife a bhuineadh do'n Eaglais

ri'n abrar an Relief Church. Bha 'chùis-san fa chomliair an Ard-
Sheanaidh o'n uraidh, agus chaidh a ghabhail a steach. 2. Mr
Adams, l/ni'ed .Secession Church, Chaidh òrduchadh dhàsan a'

chilis a thoirt gu riaghailteach fa chomhair na Cleir ann am Peeb-

les far an robh 'eòlas agus a dhachaidh. 3. Mr M^Arthur, Inde-

pendent. Tha so giir òg a tha dol troimh an Oilthigh {College)

gu fòghlum fhaghuinn a reir riaghailtean ar n-Eaglais' fein, agus

tha e air a ghleidheil air ais a mhàin a chionn nach do sheirbhis-

ich e an iiine dhligheach fathasd. 4. 3lr Jf' Intosh a Presbiteri

Abernethy, a bha na mhinstear 's an Eaglais Shaoir. Chaidh

esan a ghleidheil air ais gus am faighear tuille eòlais m'a thim-

chioll. 5. Mr Munro a lubhirnis

—

United Secession Church.

Chaidh esan a dhiiiltadh a chionn nach deach e troimh an fhògh-

lura sin a tha air iarraidh leis an Eaglais. 6. Mr Ireland a Pais-

lexj—an Eaglais Shaor. Chaidh esan a ghabhail a stigh air d'a

chilis a bhi air a mion-rannsachadh o'n uraidh.

Thug Mr M'- Leod ministear Dhalcè {Dalkeith), air an aghaidh

'na dheigh so riaghailtean àraidh air sou sdiiiradh nas fearr a

dheanadh a thaobh cruinneachadh agus buileachadh an airgid a tha

air a chur cruinn air son nan aobhar Criosduidh air an tug sinu

iomradh co minic; agus tha e ro iomchuidh gun gnàthaichteadh

gach dòigh air na h-aobhair mhaithe so a chur air an aghaidh nas

fearr 's nas fearr.

Thug Dr Paul, aon de mhinsteirean Dhuneidin, a stigh cunntas

ath-ghoirid air cor na Gàedhealtachd, anns an d' ainmich e gu'n

robh an Comunn a chuireadh air leth air son sealtuinn as deigh

na Gàedhealtachd a' cur roaipa *' Fear-tathaich nam Beann " a

ghleidheil a suas, air dhoibh ioma dearbhadh fhaotuinn air gu'n

robh e 'deauamh mòran raaith ann an caochladh chèarnan de'n

dùthaich.

'Na dheigh so labhair Dr Simpson, an ceann-suidhe {Moder-

ator), mar a tha e cleachdta a dheanamh aig tjgaoileadh an Ard-
Sheanaidh, a' comhairleachadh, agus ag earalaehadh mhinisteirean

agus f hoirfeacli gu bhi dileas, agus diirachdach anns an obair

mhòlr a bha 'n earbsa riu. Labhair e gu deas-bhriathrach agus

gu driiighteach, agus 'na dheigh so sgaoil e an t-Ard-Sheanadh

ann an ainm an Tighearn losa Criosd a' gairm na h-ath Choin-

nimh gu bhi cruinn air an treas la fichead de'n mhios Mhàigh
1850.

Thug sinn mar so cunntas air na nithean a bu '^shònruichte a

rinneadh le Ard-Sheanadh Eaglais na h-Alba air a° bhliadhna so.

Cha 'n 'eil teagamh aguinn nach hi e taitneach do mhòran de'r

luchd-leughaidh eòlas fhaghuinn air na nithean so; agus tha sinn

'an dòchas gu'm faic iad uile, 'an àite Eaglais na h-Alba a bhi

niarbh—a bhi mi chiliramach—a bhi truaillidh mar a tha a naimh-

dean ag ràdh, gu bhell i a' nochdadh an tuille beatha agus neairt

gach bliadhna. Tha i a' gleidheil teagaisg fhallain—Soisgeil an
Tighearn' losa Criosd 'na shaorsa agus 'na lànachd mar a bha i

o tbùs. Tha i a' seasamh air na riaghailtean sdiùraidh, agus
rlaghlaidh sin a bha aice o cheann nan ceudan bliadhna. Tha i a'

cronachadh agus a' tilgeadh a mach a 'comunn an luchd-dreuchd

sin a tha 'g aa gnàthachadh fein gu ml-lomchuidh. Air an làimh

eile tha i a' gabhail a steach o chomuinn eile, na muinntir sin a

tha 'g an dearbhadh fcin airidh air a comunn. Tha i a' togail a
guth gun athadh, gun eagal an aghaidh gach droch riaghaiit a tha
luchd-riaghlaidh na diithcha a' feuchainn r"a dheanamh a thaobh
ni air bith a bhuiueas do Sgoilean no do Eaglaisean— a bhuineas

do chor spioradail a sluaigh, agus tha i "saoithreachadh trèibhdhir-

each air son eòlas saoghalta agus eòlas slàinteil a sgaoileadh am
fad 's am fagus feadh na talmhainn. 'S e co beag 's a tha i dean-

adh ann an craobh-sgaoileadh an t- Soisgeil athais is truma a chi

sinn a luidhe oirre. Ach 's e an tuille a tha i 'deanamh bliadhna

'an deigh bliadhna, agus tha dòchas aguinn, tre ghràs a h-Ard-
chinn agus a Righ, gur h-ann nas eudmhoire 'na aobhar-san a
bhios i a' sìor-fhàs—gu'n dean i an tuille agus an tuille gu peac-

aieh anns gach àite a thoirt gu eòlas slàinteil air-sau.

VI.

N A I G H E A C H D A N.

Thachair gnothaichean mora air feadh an t-saoghail bho na
sgriobh sinn mu dheireadh. Treun 's mar a bha muinntir na
Roimhe b'fheudar dhoibh striochdadb. Bha na Frangaich tuille

'us làidir air ar son. Ghlac iad am baile. Tha Ian sheilbh ac'

ann, agus tha iad ris a' Phiipa chur air ais a dh' aindeoin an t-

sluaigh. Ach tha e fathasd ann an Gaeta, agus cha 'n 'eil fhios

aguinn ciod na ceart chùmhnantan air a bheil e r'a chur air

ais. " Bheir aon each gu h-uisge, ach cha toir a dhà-dheug air Ò1 ;

"

agus is ann mar sinn a thachair a thaobh cuisean a' Phàpa. Tha
comas aig na Frangaich esan a thoirt air ais, ach cha 'n 'eil e 'n an
comas gràdh, disleachd, agus muiughin nan Ròmanach aisea"-

air ais dha. Chunnaic sinn o cheann latha no dhà litir a sgriobh
aon de na sagartan Pàpanach (Father Ventura), a tha chùnihnuidh
ann am baile mòr na lloirahe, anns am bheil e 'caoidh gu cruaidh
an di-raeas agus an tàir a thàtar a' deanamh air an creidimh ro
naomha. " Tha na h-eaglaisean (ars' esan) air an treigsiun, ao"us

a dh'easbhuidh luchd-eiseachd cha 'n 'eil neach air bith a' sear-

monachadh annta; agus ni a's iongantaiche gu loir nach 'eil

mnathan nan daoine bochda a bha roimhe so co cràbhach, a'tighin

gu faosaid no gu peanas, nimò a cheadaicheas iad do na sagartan

dol dan tlgbean mar a b' àbhaist. 'S ganu gu'ra faig-hear deich

's a' cbeud a lean dileas do'r n-Eaglais. Cha 'n fhogbain leis an
t-sluagb a nis acb creidimb an t-Soisgeil, agus th i fhios agad ciod

a tlia sinn a' ciallacbadb—tba muinntir a bhi air an saoradh le

creidimb as eugmbais oibribh! Mar so tba ar saotbair re ficbead

bliadbna, a cbuin creidimb a bu bbeotbaile agus tuille graidb do'r

n-Eagbais a dbùsgadb, air a tilgeil bun os ceann ann an ùine seacbd

miosan! " Aon ni a db' fbeumas sinn a ràdb—cba cbuala sinn

riamb iomradh air eadraiginn a bu mbi-cbiataicbe, no a b' eucor-

aicbe na eadraiginn nam Frangacb anns a' cbiiis a bba 'n so ; agus

clia 'n 'eil e coltacb gu'm bi e cbum buidbinn dboibhsan no do n

Pbàp' aig a' cbeann mu dbeireadb.

'S duilicb leinn gu bbeil na Hungarians air an ciosnacbadb gu
buileacb leis na \i-Austrians agus leis na jRussianaich. Nam faigh-

eadb na Hungarians " cotbrom na Feine " cba 'n 'eil sinn an dùil

gu'm biodh iad fuidbe fatbasd ; ach " s olc an ditbis nacb fogliainn

do aon."

Bba mòran ar-a-macb air feadb earranuan de Phrussia o cbeann

gboirid; acb a reir coltaiscbaidb muinntir na b-aisitb a cbur fodba

car tamuill, agus tba e 'dual gu feud an Rigb 'àite a gbabbail car

tacbdain fatbasd.

Tba 'n cogadb eadar Locbluinn agus a Gbearmailt gun Ian

sbocracbadb fatbasd ; acb 's ann rongacb a bba e o tboiseaob, agus

tba sbaod air gu'n tig e gu cricb gun mbòran tuille moille.

Tba'n Fbraing meadbonacb sàmbacb aig an am; acb is ann le

feacbd làidir a tba 'n t-sàmbcbair air a gleidbeil. Tbugadh o

cbeann beagan sbeacbduinean ionnsuldb ùr air gnotbaicbean a

cbur " turracb air b-earracb " a ritbis, acb fhuaradb bratb 'an am
air na bba 'm beacbd lucbd na b-aisitb. Cbaidb an glacadb no an

sgapadb mu'n d' fbuair iad mòran croin a dheanamb.

Is anabarracb an t-aobbar taing do'n 'J i uile-tbòcaireacb a tba aig

muinntir Bbreatuinn air son na sitb 's an t-suaimbneis a tba iadsan

a' mealtuinn seacb cearn air bitb eile de'n t-saogbal, agus is ro

mbaitb an dearbbadb a tba aguinn air an t-sàmbcbair so anns gu
bbeil ar Eàn-rigbinn a' siubhal o cbeann gu ceann de'n riogh-

acbd: agus an àite duine a tbogail a làimb no 'tbeangadb 'ua b-

pgbaidb gur b-ann a tba gacb aon a' stri cò is mo a uocbdas de

dhiiseacbd 's de urram db i.

Cbaidb i do db' Eirinn aig toiseacb a' mbios a db' fbalbb, 's bba

na h-Eirionnaicb fein riogbail, dileas. Asa sin tbainig i a stigh

a' Cbluaitb gu Grianaig 'us Glascbo, 's an deigb db'i mu dbà uair

an uaireadar a cbur seacbad ann an Glascbo, a' sealtuinn air gach

cuspair a's sònruicbte nacbèile, cbaidb iaira b-agbaidb gu Baile-

Mòrail (Balmoral) ann an Siorramacbd Abaireadbain, lar an robh

i an uraidb, agus far a bbeil i fein, am Prionnsa, agus an teagb-

lach ri mios no dbà a cbur seacbad. Bba 'n sealladb a bba ri

fhaicinn air a' Cbluaitb, agus mu Gblascbo gu sònruicbte, air an

la air an d' tbainig a Bbàn-rigbiun {August \ithj, greadbnach

agus mòralach thalris air aon nl a chunnaic i air a turas. Cha
do chaomliain marsandan mora Glilascho cosdas a clium an s-sllghe

a bha n teaghlach rloglial ri ghabhail troimh 'n bhaile a dhean-

amh CO maiseacli 's a bha comasach a deanamli. Ach 's e 'm Bogha

Greadhnach (Triumphal Arch) a chuireadh a suas aig ceann mu
Thuath na drochaid iiir 'bu mho a dhùisg de ionglinadh na gach

nl elle. Bha 'm Bogha so mu'n cuairt air ceithir fichead troidh

airàirde! Do bhrigh nach miann leinn a bhi dad air dheireadh

air Paipeireau Naigheachd 's air Miosachain elle ann an nochdadh

ar dilseachd 's ar gràldh do'r n-uachdran saoghalta tha sinn a

tolrt seachad an dealbh a leanas air a' Bhogha ro àlUldh so.

Bha na ceudan soitheach 'us bàta de gach seòrsa a bha 's an amh-
uinn, le'm brataichean 's le'n sròl a' crathadh 's a' ghaoith—na
miltean—na ficheadan mile sluaigh, sean agus òg 'an sgeadach
" Feill 'us Clachain "—cruinn gu sealladh de 'ni Bàn-righiun
fhaghuinn, agus a togall caithream 'us lolach aoibhneach co luath

's a thainig i dlùth dhoibh. Is druighteach an nl a leithid de
shluagh mòr fhaicinn comhladh aig am air bith. Bu ro dhruighteach

a leithid sud de shluagh a chluinntin ag eigheach, " Gu'm beann-
aicheadh Dia a' Bhàn-righinn." Tha dòchus aguinn gur h-amhuil
sin a bhitheas; agus 's e ar guidhe gu'm bi i air a fiosracbadh leis

gach beannachd aimsirell agus spioradail a clii an t-Uile Ghlic

chum a maith, 's gu 'n robh i 'na meadhon gu beannachd 'us gu
maith do'n lompaireachd ro fharsuing os ceann a bheil i a' riagh-

ladh.

Tha na barran a' sealtuinn gu maith 'am bltheantas air feadh

na rioghachd. Tha'n crulthneachd ro ghealltanach 's an taobh-

deas, agus tha 'n colrce 's an t-eòrna a' coimhead gu maith feadh

na Gàedhealtachd. Ach 's ro dhuillch lelnn a ràdh gu bhell a

shaod air a' Bhuntàta cùl a chlnn a thuirt rulnn bliadhn' eile fath-

asd. Tha 'n galar longantach a rlnn urrad sgath air 's na bliadh-

nachan a chaidh seachad air e fèin a nochdadh a rithls Cha 'u

ann an aon chearnaidh no an aon seòrsa Buntàta ach ann am mòr-

an chearnachan, agus anns gach seòrsa Buutàta. Co dhlubh a

tlieid beag no mòr dhe as, cha 'n urrainn dhuine no do dhuin' eile

a ràdh. Ach tha e soillelr gu bheil e ann an cunnart : agus

dhlùth sparradhmald air gach aon a tha faireachduinn coltas a'

ghalair so e ghrad ghearradh nam barran co lom 's a ghabhas e

deanadh, 's e 'chomhdach thairis a bhuin le beagan uracil. Tha
dearbh-chinnt agulnn gu'n d' rlnn an dòigh so mòran fèum ann an

àlte 's an àite, agus bho 'n is ni e 'tha furasda dheanamh, is e ar n-

earali air na h-ulle lad ga fheuchainn
—

's ga fheuchainn gun dàll.

Is dulllch lelnn a ràdh gu bhell an Cholera ga nochdadh feln

a rithls an ioma cearna de'r dùthaich. Re an t-samhraldh rlun e

sgrios mòr 's an Fhraing. Aig a cheart km. so tha e ro bhàsmhor
feadh America; agus ged a bheil e co trom ann am Breatunn, tha

e ann an lomad àite feadh Albuinn, Shasuinn agus Eirlnn a'gearr-

adh as nam ficheadan. Tha sin 'an dòchas gu'm hi na Gàedheil

a' toirt falnear co a tha ga'n caomhanadh, gu'm bl lad taingeil

dha—ag iarraldh a bheannaclid agus a sdiùraldh le crldheachan

trèlbhdhireach, agus a' dearbhadh an taingealachd 's an trèibh-

dhlreis le caithe-beatha neo-lochdach, stuaraa, falclUeach, agus

diadhaldh.

